
iTabataba e Vulici

MAJI 2020

ULUTAGA ME VULICI ENA: ME 4-31, 2020


© 2019 Watch Tower Bible and Tract Society of Pennsylvania






E sega ni volitaki na ivola qo, ia e dua na tiki ni cakacaka ni vuli iVolatabu ena vuravura raraba e tokoni ena cau. Ke oni via cau, moni rai ena donate.jw.org.

Na tikinivolatabu kece e lavetaki mai na iVolatabu-Vakadewa ni Vuravura Vou, vakavo ga ke vakatakilai toka.







IYALOYALO ENA WAQANA:

Ena iotioti ni bogi nei Jisu kei ratou na nona yapositolo, e vakabibitaka me ratou veilomani (Raica na ulutaga ni vuli 13, parakaravu 1-2)







Lewenivola


ENA ITABATABA QO

Ulutaga ni Vuli 10: Me 4-10, 2020

 2  Nomu Lomani Jiova ena Uqeti Iko Mo Papitaiso

Ulutaga ni Vuli 11: Me 11-17, 2020

 8  O sa tu Vakarau Mo Papitaiso?

14  iTalanoa ni Nona Bula​—“O Keirau Qo! Moni Talai Keirau!”

Ulutaga ni Vuli 12: Me 18-24, 2020

18  Gauna Cava Mo Vosa Kina?

Ulutaga ni Vuli 13: Me 25-31, 2020

24  Meda Veilomani Vakalevu

30  O Bau Kila?​—Me ikuri ni ka e tukuna na iVolatabu, na ivakadinadina cava tale e dusia nira tu vakabobula na Isireli e Ijipita?

31  Taro na Dauwiliwili









ULUTAGA NI VULI 10

Nomu Lomani Jiova ena Uqeti Iko Mo Papitaiso


“Na cava e tarova na noqu papitaiso?”—CAKA. 8:36.

SERE 37 Qaravi Jiova ena Nomu Vinaka Taucoko

KA ENA VULICI*




1-2. Me vaka e tukuni ena Cakacaka 8:27-31, 35-38, na cava e uqeti koya na matanivanua ni Iciopea me papitaiso?

O VIA papitaiso mo tisaipeli i Karisito? Levu era papitaiso ni uqeti ira nodra lomani Jiova kei na nodra vakavinavinakataki koya. Dikeva mada na nona ivakaraitaki e dua na vakailesilesi e veiqaravi vua na ranadi ni Iciopea.

2 Ni kila na matanivanua ni Iciopea ni tukuna na iVolatabu me papitaiso, e sega tale ni wawa. (Wilika Cakacaka 8:27-31, 35-38.) Na cava e uqeti koya? E taleitaka na Vosa ni Kalou. E wilika tiko eso na tikina ena ivola i Aisea ni vodo tiko ena qiqi. Ni vosa vei koya o Filipi, e vakaraitaka na matanivanua qori ni vakavinavinakataka na ka e cakava ena vukuna o Jisu. Ia na cava e uqeti koya me lako i Jerusalemi? E lomani Jiova. Eda kila vakacava? Se qai lesu ga mai na sokalou vei Jiova e Jerusalemi. De dua sa biuta na lotu a susugi kina, sa mai lewena tale ga na matanitu e yalataki vua na Kalou dina. Kena ibalebale, na nona lomani Jiova e uqeti koya me cakava e dua tale na ikalawa oya me papitaiso, me dua na tisaipeli i Karisito.—Maciu 28:19.

 3. Na cava ena rairai tarova e dua me papitaiso? (Raica na kato “E Vakacava tu na iVakarau ni Lomamu?”)

3 Nomu lomani Jiova ena uqeti iko mo papitaiso. Ia ke o lomana se taleitaka eso tale na ka, ena rawa ni tarova nomu papitaiso. Ena sala cava? Qo eso na kena ivakaraitaki. De dua o lomani ira vakalevu na nomu vuvale era sega ni tiko ena dina kei ira na nomu itokani. O na rairai lomaleqa gona nira na cati iko ke o papitaiso. (Maciu 10:37) Se, de dua o taleitaka eso na ivalavala e cata na Kalou, ena rairai dredre mo biuta. (Same 97:10) Se, o rairai marautaka eso na soqo e sema vei lotu lasu. De dua o vakasamataka na gauna o dau marautaka kina na soqo qori. Qori ena rairai vakadredretaka mo biuta na soqo e cata o Jiova. (1 Kor. 10:20, 21) Kena ibalebale, e bibi mo vakatulewataka: “O cei meu lomana vakalevu?”

E Vakacava tu na iVakarau ni Lomamu?


E vakatauvatana o Jisu na itukutuku vinaka ena iVolatabu ina itei, na lomada ina duidui qele. (Luke 8:4-8) De dua sa dede nomu vulica tiko na iVolatabu kei ira na iVakadinadina i Jiova. Vakacava mo wilika mada na Luke 8:11-15 qai taroga, ‘Na qele cava e tautauvata kei na ivakarau ni lomaqu?’

	

[image: E lai ro ena qele butuki na manumanuvuka.]



Qele e butuki: Qo o koya e sega ni vakavakarau vinaka ena vuli iVolatabu. E dau vakadaroya na nona vuli se calata na soqoni ni osooso.



	

[image: Qele veivatu.]



Qele veivatu: Qo o koya e vakamalumalumu ena nodra veitemaki kei na nodra veitusaqati na vuvale se ilala me talaidredre kina vei Jiova, e beca tale ga nona ivakatagedegede.



	

[image: Qele veiwavakavotona.]



Qele veiwavakavotona: Qo o koya e taleitaka na ka e vulica me baleti Jiova, ia e nanuma ni ilavo kei na iyau ena vakavuna me nuidei, me marau tale ga. E dau calata na nona vuli ni cakacaka, se ogaoga ena ka ni veivakamarautaki.



	

[image: Na qele e tubu vakalevu kina na witi.]



Qele vinaka: Qo o koya e vulica wasoma na iVolatabu qai saga me muria na ka e vulica. E bibi duadua vua me vakamarautaki Jiova. E tusaqati, e vakatovolei tale ga, ia e wasea tiko ga na ka e kila me baleti Jiova.





Ena vakatau sara ga vei iko na ivakarau ni lomamu. Me vaka ga na kena rawa ni vakamalumutaki, wereci, se vakavinakataki na qele ena vosa vakatautauvata i Jisu, o rawa tale ga ni veisautaka na ka o vakaliuca. Nanuma ena vakatau vei iko na mataqali qele o digia.










O CEI MO LOMANA VAKALEVU?


 4. Na cava me inaki levu ni nomu via papitaiso?

4 E levu na ka vinaka o taleitaka, o vakavinavinakataka tale ga. Kena ivakaraitaki, ni bera ni o vulica na iVolatabu kei ira na iVakadinadina i Jiova, o rairai doka vakalevu na Vosa ni Kalou. De dua o vakaraitaka tale ga nomu lomani Jisu. Ia ni o sa mai kilai ira na iVakadinadina i Jiova, o rairai taleitaka na veimaliwai kei ira. Ia sega ni kena ibalebale qori mo via yalataki iko kina vei Jiova, mo papitaiso tale ga. Na inaki levu ni nomu papitaiso oya na nomu lomani Jiova. Ni o lomani Jiova vakatabakidua, ena sega ni dua na ka me tarova nomu qaravi koya. Kena ibalebale, na nomu lomani Jiova ena uqeti iko mo papitaiso, mo yalodina tiko ga.

 5. Na taro cava eda na veivosakitaka?

5 E kaya o Jisu meda lomani Jiova ena lomada taucoko, noda vinaka taucoko, vakasama taucoko kei na noda kaukaua taucoko. (Mari. 12:30) O na vulica vakacava mo lomani Jiova vakalevu, mo dokai koya tale ga? Nida vakasamataka vakatitobu na nona lomani keda, ena uqeti keda meda lomani koya. (1 Joni 4:19) Na cava tale o na cakava ni o sa vakila na loloma qori?*

 6. Me vaka e tukuni ena Roma 1:20, na cava e dua na sala o na kilai Jiova kina?

6 Vulica na veika me baleti Jiova ena veika e bulia. (Wilika Roma 1:20; Vkta. 4:11) Mo dau vakasamataka vakatitobu na kau kei na manumanu e bulia o Jiova, kei na sala era vakaraitaka kina na nona vuku. Vulica vakalalai na vakatubuqoroqoro ni kena buli na yagomu. (Same 139:14) Mo vakasamataka na kaukaua i Jiova ni bulia na matanisiga, e dua vei ira na bilioni na kalokalo.* (Aisea 40:26) Ni o cakava qori, o na dokai Jiova vakalevu. E bibi mo kila ni kaukaua o Jiova, e vuku tale ga. Ia o na lomani Jiova vakalevu, o na nona itokani tale ga ke o kilai koya vinaka sara.

 7. Na cava mo vakadeitaka mo rawa ni lomani Jiova kina vakalevu?

7 E bibi mo vakadeitaka ni lomani iko vakalevu o Jiova. Vakacava e dau dredre mo vakabauta ni kilai iko na Dauveibuli ni lomalagi kei na vuravura, e kauaitaki iko tale ga? Ke va qori na nomu rai, nanuma tiko ni o Jiova e “sega ni yawa . . . vei keda yadua.” (Caka. 17:26-28) E “kila na loma ni tamata kece.” Me vaka ga na ka e tukuna o Tevita vei Solomoni, e yalataka vei iko o Jiova: “Ke o qarai koya o na kunei koya.” (1 Vei. 28:9) O mai vulica vakacava na iVolatabu? E kaya o Jiova, “Au tuberi iko mai . . . vei au.” (Jere. 31:3) Na levu ga ni nomu kila na ka e cakava o Jiova ena vukumu, na levu tale ga ni nomu lomani koya.

 8. O na vakavinavinakataka vakacava na loloma i Jiova?

8 Dua na sala o na vakavinavinakataka kina na loloma i Jiova oya nomu masu vua. O na lomani Jiova vakalevu ni o tukuna vua na ka o lomaleqataka, o vakavinavinakataka tale ga na ka kece e cakava ena vukumu. Ni o kila ni rogoca o Jiova na nomu masu, sa na qai dei ga na nomudrau veiwekani. (Same 116:1) O na nuidei ni kilai iko vinaka o Jiova. Ia mo volekati koya, ena vinakati mo kila na ka e vinakata, ka e cata kei na vuna e cakava kina eso na ka. E bibi tale ga mo kila na ka e vinakata vei iko. Na sala duadua ga o na kila kina qori oya ni o vulica na nona Vosa na iVolatabu.



[image: E lai volivoli na tacida yalewa qo ena makete, e solia na tikidua vua na marama e volivolitaki tiko.]

Noda vulica na iVolatabu e sala vinaka duadua meda volekati Jiova kina, meda kila tale ga na ka e vinakata (Raica na parakaravu 9)*





 9. O na vakaraitaka vakacava ni o mareqeta na iVolatabu?

9 Vulica mo mareqeta na Vosa ni Kalou na iVolatabu. Na iVolatabu duadua ga e vakaraitaka na ka dina me baleti Jiova kei na nona inaki me baleti iko. O na vakaraitaka vakacava ni o mareqeta na iVolatabu? Oya ni o wilika e veisiga, o vakavakarau ena nomu vuli iVolatabu, mo muria tale ga na ka o vulica. (Same 119:97, 99; Joni 17:17) Vakacava sa tiko nomu ituvatuva ni wili iVolatabu? O sa muria tiko e veisiga?

10. Na cava e dua na vuna e duatani kina na iVolatabu?

10 Dua na vuna e duatani kina na iVolatabu oya ni talanoataki kina na ka era raica se vakadinadinataka e levu me baleti Jisu. Na iVolatabu duadua ga e donu vinaka na ka e vakamacalataka me baleta na ka e cakava o Jisu ena vukumu. Ni o vulica na ka e tukuna kei na ka e cakava, de dua ena uqeti iko mo nona itokani.

11. O na lomani Jiova vakacava?

11 Vulica mo lomani Jisu, o na qai lomani Jiova vakalevu. Na cava mo cakava kina qori? O Jisu e vakatotomuria vinaka sara ga na itovo nei Tamana. (Joni 14:9) Kena ibalebale, na levu ga ni nomu vulici Jisu, o na kilai Jiova vinaka kina, o na vakavinavinakataka tale ga na ka e cakava. Vakasamataka mada na levu ni nona yalololoma o Jisu vei ira na dau beci tu ena gauna ya, me vakataki ira na dravudravua, tauvimate, kei ira na malumalumu. Vakasamataka tale ga na nona ivakasala vei iko kei na kena yaga ni o muria.—Maciu 5:1-11; 7:24-27.

12. Ni o vulici Jisu, ena rawa ni uqeti iko vakacava?

12 O na rawa ni lomani Jisu vakalevu ni o vakasamataka vakatitobu na levu ni ka e vakuai koya kina me vosoti na noda ivalavala ca. (Maciu 20:28) Ni o kila ni bolemate o Jisu ena vukumu, ena rawa ni uqeti iko mo veivutuni, mo qara tale ga na veivosoti i Jiova. (Caka. 3:19, 20; 1 Joni 1:9) Na levu ga ni nomu lomani Jisu kei Jiova, na levu tale ga ni nomu via veitokani kei ira era lomani rau.

13. Na cava e vakarautaka vei iko o Jiova?

13 Vulica mo lomani ira era lomani Jiova. De dua era na sega ni kila na nomu lewenivuvale era sega ni tiko ena dina kei ira na nomu itokani, na vuna o yalataki iko kina vei Jiova. Era na rairai tusaqati iko mada ga. Ena vukei iko o Jiova ni vakarautaka e dua na vuvale vakayalo era lewena na mataveitacini. Ni o kabiti ira, era na lomani iko, era na tokoni iko tale ga. (Mari. 10:29, 30; Iper. 10:24, 25) De dua era na mai tomani iko ena dua na gauna na nomu lewenivuvale mera qaravi Jiova tale ga, mera muria na nona ivakatagedegede.—1 Pita 2:12.

14. Me vaka e tukuni ena 1 Joni 5:3, na cava o vakadinadinataka me baleta na ivakatagedegede i Jiova?

14 Vulica mo doka na ivakatagedegede i Jiova, mo muria sara. Ni bera ni o kilai Jiova, de dua o lewa tu ga na ka e donu kei na ka e cala. Ia qo, o sa mai kila ni vinaka duadua na ivakatagedegede i Jiova. (Same 1:1-3; wilika 1 Joni 5:3.) Vakasamataka mada na ivakasala vakaivolatabu vei ira na tagane vakawati, yalewa vakawati, itubutubu kei ira na gone. (Efeso 5:22–6:4) Ni o muria na ivakasala qori, vakacava o raica ni vinaka nomudou bula vakavuvale? E vinaka na nomu itovo ni o muria na ivakasala i Jiova me baleta na digitaki vakavuku ni ilala? O sa mamarau? (Vkai. 13:20; 1 Kor. 15:33) De dua o vakadinata ni dina na isaunitaro qori.

15. Na cava mo cakava ke dredre mo muria na ivakavuvuli vakaivolatabu?

15 Ena so na gauna, ena rairai dredre mo kila na sala mo muria kina na ivakavuvuli vakaivolatabu o sa vulica tiko. E vakarautaka gona o Jiova ena nona isoqosoqo na ivola vakaivolatabu kei na vidio, mo vakaduiduitaka kina na ka e donu mai na ka e cala. (Iper. 5:13, 14) Ni o wilika, vulica, se sarava na ka kece qori, o na raica ni yaga e veiganiti tale ga. Qori ena rawa ni uqeti iko mo lewena na isoqosoqo i Jiova.

16. E tuvanaki ira vakacava na nona tamata o Jiova?

16 Vulica mo lomana na isoqosoqo i Jiova, mo tokona tale ga. E tuvanaka o Jiova na nona ivavakoso mera lewena na nona tamata. E ulu ni ivavakoso na Luvena o Jisu. (Efeso 1:22; 5:23) O Jisu e lesia e dua na ilawalawa lailai lumuti me liutaka na tuvanaki ni cakacaka e vuravura. E vakatoka na ilawalawa tagane qori o Jisu me “dauveiqaravi yalodina e vuku.” Eratou raica vakabibi na nodratou itavi me ratou vakani iko vakayalo, mo taqomaki tale ga. (Maciu 24:45-47) Dua na sala e kauaitaki iko kina na dauveiqaravi yalodina e vuku oya nodra digitaki na qase ni ivavakoso era rawata na kena ivakatagedegede mera vakatawani iko. (Aisea 32:1, 2; Iper. 13:17; 1 Pita 5:2, 3) Era gumatua na qase ni ivavakoso mera vakacegui iko, era vukei iko tale ga mo toro voleka vei Jiova. Ia e dua na ka bibi era cakava ena vukumu oya nodra vukei iko mo vakavulica eso tale mera kilai Jiova.—Efeso 4:11-13.

17. Me vaka e tukuni ena Roma 10:10, 13, 14, na cava meda tukuna kina na veika me baleti Jiova?

17 Vukea eso tale mera lomani Jiova. E tukuna o Jisu vei ira na nona imuri mera vakavulica na veika me baleti Jiova. (Maciu 28:19, 20) Eda rawa ni cakava tu ga me rawa na ivakaro qori. Ia ni o lomani Jiova vakalevu, o na duavata kei na ka erau tukuna na yapositolo o Pita kei Joni: “Keirau na sega ni galuvaka na ka keirau raica kei na ka keirau rogoca.” (Caka. 4:20) Eda na marau vakalevu nida vukea e dua me lomani Jiova. Vakasamataka mada nona marau o Filipi na daukaulotu ni vukea na matanivanua ni Iciopea me kila na ka dina ena iVolatabu, me papitaiso sara! Ni o vakatotomuri Filipi, o muria tale ga na ivakaro i Jisu mo vunau, o sa vakaraitaka tiko ni o vinakata mo iVakadinadina i Jiova. (Wilika Roma 10:10, 13, 14.) De dua o na tukuna tale ga ena gauna qori na ka e taroga na matanivanua ni Iciopea: “Na cava e tarova na noqu papitaiso?”—Caka. 8:36.

18. Na cava ena veivosakitaki ena ulutaga e tarava?

18 Dua na vakatulewa bibi mo cakava ena nomu bula oya mo papitaiso. Ni ikalawa bibi na papitaiso, e vinakati mo vakasamataka vinaka na ka e okati kina. Na cava mo kila me baleta na papitaiso? Na cava mo cakava ni bera ni o papitaiso, ni o papitaiso oti tale ga? Ena veivosakitaki qori ena ulutaga e tarava.







O NA SAUMA VAKACAVA?


	  Na cava na inaki levu ni noda qaravi Jiova? Na vuna?



	  Eda na vulica vakacava meda lomani Jiova?



	  Ena yaga vakacava noda vakasamataka vakatitobu na vosa vakatautauvata ena Luke 8:11-15?









SERE 2 Na Yacamuni o Jiova

^ para. 5 Eso era lomani Jiova era lomalomarua mera papitaiso mera nona iVakadinadina. Ke va qori nomu rai, ena uqeti iko na ulutaga qo mo vakasamataka eso na ka mo cakava me uqeti iko mo papitaiso.


^ para. 5 Eda duidui, eso gona era na rairai sega ni muria sara na veitaravi ni vakatutu ena ulutaga qo.


^ para. 6 E levu tale na ivakaraitaki e tiko ena rua na brochure Was Life Created? kei na The Origin of Life—Five Questions Worth Asking.




^ para. 61 IVAKAMACALA NI IYALOYALO: E solia na tacida yalewa qo na tikidua vua e dua na goneyalewa ni volivoli tiko.






^ (Caka. 8:36) Ni toso tiko na ilakolako e gaunisala, ratou yacova sara e dua na tobu, mani kaya na matanivanua: “Raica! Sa tu qo na wai. Na cava e tarova na noqu papitaiso?”



^ (Caka. 8:27-31) Mani tucake e lako sara. Ni rai yani e raica na matanivanua ni Iciopea, e nona dauniyau, e nona vakailesilesi liu tale ga na ranadi ni Iciopea, o Kadasi.* E lako na matanivanua qo i Jerusalemi me lai sokalou. 28 Ni lesu mai, e vodo tiko ena nona qiqi qai wilika tiko vakadomoilevu na ivola i Aisea na parofita. 29 Mani kaya vei Filipi na yalo tabu: “Lako volekata na qiqi qo.” 30 Ni cici yani o Filipi ena yasa ni qiqi, e rogoci koya sara ni wilika tiko i cake na ivola i Aisea na parofita, e qai kaya: “O kila na ka o wilika tiko?” 31 E sauma: “Meu kila vakacava ke sega ni dua e vakavulici au?” E mani vakamasuti Filipi me vodo yani ina qiqi me lai dabe e yasana.

Na ikacivi era dau kacivi kina na ranadi ni Iciopea.


^ (Caka. 8:35-38) Sa qai vakamacala o Filipi, e tekivu ena tikinivolatabu qo ena nona tukuna vua na itukutuku vinaka me baleti Jisu. 36 Ni toso tiko na ilakolako e gaunisala, ratou yacova sara e dua na tobu, mani kaya na matanivanua: “Raica! Sa tu qo na wai. Na cava e tarova na noqu papitaiso?” 37* —— 38 Sa qai vakarota me tu vakadua na qiqi, rau sobu ruarua i wai o Filipi kei na matanivanua, sa qai papitaisotaki koya o Filipi.

Raica na iKuri A3.


^ para. 2 (Caka. 8:27-31) Mani tucake e lako sara. Ni rai yani e raica na matanivanua ni Iciopea, e nona dauniyau, e nona vakailesilesi liu tale ga na ranadi ni Iciopea, o Kadasi.* E lako na matanivanua qo i Jerusalemi me lai sokalou. 28 Ni lesu mai, e vodo tiko ena nona qiqi qai wilika tiko vakadomoilevu na ivola i Aisea na parofita. 29 Mani kaya vei Filipi na yalo tabu: “Lako volekata na qiqi qo.” 30 Ni cici yani o Filipi ena yasa ni qiqi, e rogoci koya sara ni wilika tiko i cake na ivola i Aisea na parofita, e qai kaya: “O kila na ka o wilika tiko?” 31 E sauma: “Meu kila vakacava ke sega ni dua e vakavulici au?” E mani vakamasuti Filipi me vodo yani ina qiqi me lai dabe e yasana.

Na ikacivi era dau kacivi kina na ranadi ni Iciopea.


^ para. 2 (Caka. 8:35-38) Sa qai vakamacala o Filipi, e tekivu ena tikinivolatabu qo ena nona tukuna vua na itukutuku vinaka me baleti Jisu. 36 Ni toso tiko na ilakolako e gaunisala, ratou yacova sara e dua na tobu, mani kaya na matanivanua: “Raica! Sa tu qo na wai. Na cava e tarova na noqu papitaiso?” 37* —— 38 Sa qai vakarota me tu vakadua na qiqi, rau sobu ruarua i wai o Filipi kei na matanivanua, sa qai papitaisotaki koya o Filipi.

Raica na iKuri A3.


^ para. 2 (Maciu 28:19) O koya gona, ni lako moni vakavulici ira na lewe ni veivanua kece ga mera tisaipeli, ni papitaisotaki ira ena yaca i Tamada kei na Luvena kei na yalo tabu,



^ para. 3 (Maciu 10:37) E sega ni yaga vei au o koya e lomani rau cake na tamana kei na tinana qai vakalailai vei au, e sega tale ga ni yaga vei au o koya e lomani rau cake na luvena tagane se yalewa qai vakalailai vei au.



^ para. 3 (Sm. 97:10) O kemuni na lomani Jiova, ni cata na ka ca. E taqomaka o koya na nodra bula na yalodina vua, E vakabulai ira mai na ligana* na daucaka ca.

Se“na nona kaukaua.”


^ para. 3 (1 Kor. 10:20, 21) Sega, au kaya ni ka era cabora na veimatanitu era cabora vei ira na timoni, era sega ni cabora vua na Kalou. Au sega kina ni vinakata moni vakaivotavota vata kei ira na timoni. 21 Oni sega ni gunu rawa ena bilo nei Jiova* kei na nodra bilo na timoni, oni sega ni kana rawa ena “teveli nei Jiova”* kei na nodra teveli na timoni.

Raica na iKuri A5.
Raica na iKuri A5.


^ (Luke 8:4-8) Nira soqoni vata mai na ilala levu kei ira na tomani koya voli ena nona ilakolako ina koro kece, sa qai vosa vei ira o Jisu ena vosa vakatautauvata: 5 “E lako e dua na dauteitei me lai kaburaka na nona itei. Ni kakaburaki tiko, e lutu eso na itei ena batinisala, e butuki na itei ya, era kania tale ga na manumanuvuka ni lomalagi. 6 E lutu eso tale ena vanua veivatu, era kadre ra qai malai tale nira sa rui mamaca. 7 Eso tale e lutu ena veiwavakavotona, e tubu na wavakavotona qai solegi ira. 8 Ia eso tale e lutu ena qele vinaka, ra kadre ra qai vuaidrau.” Ni tukuna oti na veika oya, e kacivaka: “Me rogoca o koya e vakadaligana, me rogoca sara.”



^ (Luke 8:11-15) Qo na ibalebale ni vosa vakatautauvata: Na itei, na vosa ni Kalou. 12 Na itei e lutu e batinisala o ira era rogoca na vosa, e lako mai na Tevoro qai kauta tani na vosa ya mai lomadra mera kua kina ni vakabauta ra qai vakabulai. 13 Na kena e kaburaki ena vanua veivatu, qo o ira na rogoca ra qai ciqoma na vosa ena marau, ia e sega na wakadra. Era vakabauta vakalekaleka ia nira vakatovolei era biuta na vakabauta. 14 Na kena e kaburaki ena veiwavakavotona, qo o ira na rogoca na vosa, ia e vakacalai ira na nodra nuiqawaqawa, na iyau, kei na marau ni bula qo, era vakaruguti vakadua ra qai sega ni vua. 15 Na kena e lutu ena qele vinaka, qo o ira na rogoca na vosa ena loma e vinaka, era taura dei ra qai vosota nira vua tiko.



^ para. 5 (Mari. 12:30) ia mo lomani Jiova* na nomu Kalou ena lomamu taucoko, ena nomu vinaka taucoko, ena nomu vakasama taucoko, kei na nomu kaukaua taucoko.’

Raica na iKuri A5.


^ para. 5 (1 Joni 4:19) Eda veilomani baleta ni a liu sara ga na nona lomani keda na Kalou.



^ (Roma 1:20) Tekivu mai na gauna a buli kina na vuravura e kilai na veika tawarairai me baleti koya, ya na nona kaukaua e sega ni vakaiyalayala, vaka kina ni o koya dina ga na Kalou, e kilai qori ena veika e buli, e sega kina na nodra iulubale.



^ para. 6 (Roma 1:20) Tekivu mai na gauna a buli kina na vuravura e kilai na veika tawarairai me baleti koya, ya na nona kaukaua e sega ni vakaiyalayala, vaka kina ni o koya dina ga na Kalou, e kilai qori ena veika e buli, e sega kina na nodra iulubale.



^ para. 6 (Vkta. 4:11) “E ganiti kemuni Jiova,* na neimami Kalou, me nomuni na lagilagi, na vakarokoroko, kei na kaukaua, ni oni bulia na ka kece, ena nomuni lewa era bula, era buli kina.”

Raica na iKuri A5.


^ para. 6 (Sm. 139:14) Au vakacaucautaki kemuni ni vakatubuqoroqoro qai veivakurabuitaki na noqu buli. Na nomuni cakacaka e veivakurabuitaki, Qori na ka au kila vinaka.



^ para. 6 (Aisea 40:26) “Moni tacake i lomalagi moni raica. O cei e buli ira qori? O koya e kauti ira mai vakamataivalu ena kedra iwiliwili, E kacivi ira kece ena yacadra. Ena nona kaukaua levu kei na nona igu vakatubuqoroqoro, E sega ni dua e yali.



^ para. 7 (Caka. 17:26-28) E bulia na matatamata kece mai na dua ga na tamata, mera tawana na yasa i vuravura kece. E lesia tale ga na Kalou na nodra gauna kei na iyalayala ni vanua mera tiko kina, 27 mera vakasaqara na Kalou, de dua era na vakayayamo ra qai kunei koya sara, ni sega ni yawa o koya vei keda yadua. 28 Ni o koya ga e buli keda, e vakavuna tale ga noda bula tiko kei na noda yavala me vaka ga era kaya eso na nomuni dauniserekali, ‘Eda luvena* tale ga o keda.’

Se “kawa.”


^ para. 7 (1 Vei. 28:9) “O iko Solomoni na luvequ, mo kila na Kalou i tamamu, mo qaravi koya ena lomamu taucoko,* mo* marautaka,* ni kila na loma ni tamata kece o Jiova, e kila tale ga na nodra vakanananu kece. Ke o qarai koya o na kunei koya, ke o biuti koya ena biuti iko o koya me tawamudu.

Se “ena yalodina.”
Ipe., “neʹphesh.” Raica na iVakamacala ni Vosa.
Se “mo lomasoli.”


^ para. 7 (Jere. 31:3) E rairai mai vei au o Jiova ena vanua yawa, e kaya: “Au lomani iko ena loloma e sega ni mudu. Oya na vuna au tuberi iko mai kina vei au ena dei ni loloma.*

Se “vakaraitaka tiko ga vei iko na dei ni noqu loloma.”


^ para. 8 (Sm. 116:1) Au lomani Jiova Ni rogoca* o koya na domoqu, na noqu vakamamasu ni kere veivuke.

Se rawa ni, “Au loloma, ni dau vakarorogo o Jiova.”


^ para. 9 (Sm. 119:97) Dua na ka noqu taleitaka na nomuni lawa! Au vakasamataka vakabibi* ena siga taucoko.

Se “vulica.”


^ para. 9 (Sm. 119:99) Au yalomatua sara vei ira kece na noqu qasenivuli, Niu dau vakasamataka vakabibi* na nomuni veivakadreti.

Se “Au vulica.”


^ para. 9 (Joni 17:17) Ni vakasavasavataki ratou ena ka dina, e ka dina na nomuni vosa.



^ para. 11 (Joni 14:9) E tukuna o Jisu: “Sa dede na noqu tiko vata kei kemudou, o se sega ga ni kilai au Filipi? O koya sa raici au sa raici Tamaqu tale ga. Na cava o tukuna kina, ‘Vakatakilai Tamamuni vei keitou’?



^ para. 11 (Maciu 7:24-27) “Ia o koya e rogoca na noqu vosa qo qai cakava ena vaka na tamata vuku e tara nona vale ena delanivatu. 25 Ni bisa na uca, coka na dobui, laba na cagi, qai rubica na vale ya, ia e sega ni bale, ni tauyavutaki ena delanivatu. 26 Ia o koya e rogoca na noqu vosa qo qai sega ni cakava ena vaka na tamata lialia e tara nona vale ena delaninuku. 27 Ni bisa na uca, coka na dobui, laba na cagi, e rubica na vale ya, mai kasura vakadua.”



^ para. 12 (Maciu 20:28) Me vaka ga ni a sega ni lako mai na Luve ni tamata me qaravi, ia me veiqaravi ga, me solia tale ga na nona bula me kedra ivoli e le levu.”



^ para. 12 (Caka. 3:19, 20) “Ni veivutuni gona, ni veisau me bokoci kina nomuni ivalavala ca, me kauta mai o Jiova* na gauna ni veivakabulabulataki. 20 Me tala tale ga mai na Karisito e lesia vei kemuni, ya o Jisu.

Kir., “mai na mata i Jiova.” Raica na iKuri A5.


^ para. 12 (1 Joni 1:9) Ke da vakatusa noda ivalavala ca, ena vosota na noda ivalavala ca, ena vakasavasavataki keda tale ga mai na ka kece e sega ni dodonu baleta ni yalodina o koya, e yalododonu tale ga.



^ para. 13 (Mari. 10:29, 30) E qai kaya o Jisu: “Au tukuna vakadodonu vei kemudou, e sega ni dua e biuta na vale se tacina se ganena se tamana se tinana se luvena se tikiniqele ena yacaqu kei na itukutuku vinaka 30 me na sega ni soli vua e 100 vakacaca ena gauna qo—na vale, na tacina, na ganena, na tinana, na luvena, na tikiniqele, na veivakararawataki—ena bula tawamudu ena gauna se bera mai.*

Se “na itabagauna mai muri.” Raica na iVakamacala ni Vosa.


^ para. 13 (Iper. 10:24, 25) Meda dau veinanumi nida veivakauqeti ena loloma kei na caka vinaka, 25 meda kua ni biuta na noda soqoni vata me vaka e nodra ivalavala eso, ia meda veivakayaloqaqataki, io me vakalevu nida raica ni sa voleka mai na siga.



^ para. 13 (1 Pita 2:12) Me vinaka tiko ga na nomuni itovo ena kedra maliwa na veimatanitu, nira beitaki kemuni ena cakacala, de ra na raica na nomuni ivakarau vinaka, era na qai vakalagilagia na Kalou ena siga ni nona veidikevi.



^ (1 Joni 5:3) Qo na ibalebale ni noda lomana na Kalou, meda muria na nona ivunau, ia e sega ni icolacola bibi na nona ivunau,



^ para. 14 (Sm. 1:1-3) E marau na tamata e sega ni muria na nodra ivakasala na daucaka ca E sega ni duri tu ena nodra sala na ivalavala ca Qai sega ni dabe ena nodra idabedabe na dauveivakalialiai.  2 Ia e marautaka na lawa i Jiova, Qai wilika e ra* na nona lawa ena siga kei na bogi.  3 Ena vaka na vunikau e tei ena bati ni uciwai, Na vunikau e vuataka na vuana ena kena gauna, Na drauna e sega ni malai. Kei na ka kece e cakava ena vuavuaivinaka.

Se “Qai vakasamataka vakatitobu nona lawa.”


^ para. 14 (1 Joni 5:3) Qo na ibalebale ni noda lomana na Kalou, meda muria na nona ivunau, ia e sega ni icolacola bibi na nona ivunau,



^ para. 14 (Vkai. 13:20) O koya e vakailala kei ira na vuku ena vuku, Ia o koya e veitokani kei ira na lialia ena tini ca.



^ para. 14 (1 Kor. 15:33) Ni kua ni vakaisini kemuni. Na ilala ca e vakacacana na itovo vinaka.



^ para. 15 (Iper. 5:13, 14) O koya e viagunu sucu tiko ga e sega ni kila na vosa ni yalododonu, ni se gone dramidrami. 14 Ia na kakana dina e rauti ira na matua era vakayagataka nodra vakasama,* e vakavulici me vakaduiduitaka na ka e donu mai na ka e cala.

Se “matua e vakavulici na nodra vakasama.”


^ para. 16 (Efeso 1:22) E vakamalumalumutaka tale ga na Kalou na ka kece e ruku ni yavana, qai vakacerecerei koya me ulu ni ka kece ena vuku ni ivavakoso,



^ para. 16 (Efeso 5:23) ni ulu i watina o tagane, me vaka ni ulu ni ivavakoso na Karisito, o koya na ivakabula ni yago qo.



^ para. 16 (Maciu 24:45-47) “O cei mada na dauveiqaravi yalodina e vuku, e lesia na nona turaga me qaravi ira na nona lewenivuvale, me solia vei ira na kedra kakana ena kena gauna donu? 46 Ena marau na dauveiqaravi oya ke cakava tiko na nona itavi ena gauna e lako mai kina nona turaga! 47 Au tukuna vakadodonu vei kemudou, ena lesi koya na nona turaga me lewa na ka kece e taukena.



^ para. 16 (Aisea 32:1, 2) Raica! Ena veiliutaki vakadodonu e dua na tui, Kei ira na turaga era na lewadodonu.  2 O ira yadua era na vaka na ivunivuni mai na cagi, Na ivakaruru* mai na uca bi, Ena vaka na uciwai ena vanua dravuisiga, Ena vaka na yaloyalo ni vatu levu ena vanua sigasiga.

Se “idrodro.”


^ para. 16 (Iper. 13:17) Moni talairawarawa vei ira era liutaki kemuni tiko moni vakamalumalumu tale ga, nira yadravi kemuni tiko ra qai saumitaro kina, me rawa nira veiqaravi ena marau sega ena rarawa, ni na sega ni yaga qo vei kemuni.



^ para. 16 (1 Pita 5:2, 3) Moni vakatawa na qelenisipi ni Kalou oni lesi moni karona, ni kua ni qarava ena voraki, ena yalo ga e vinakata ena mata ni Kalou, me kua ena yalokocokoco, ena yalo ga e marautaka, 3 ni kua ni vakacolasau vei ira e taukeni ira na Kalou, moni nodra ivakaraitaki ga na qelenisipi.



^ para. 16 (Efeso 4:11-13) E solia eso mera yapositolo, eso mera parofita, eso mera vunautaka na itukutuku vinaka, eso mera ivakatawa mera qasenivuli tale ga, 12 mera vakadodonutaki* kina na yalosavasava, me qaravi kina na ivavakoso, me buli cake kina na yago i Karisito, 13 me rawa nida duavata kece ena vakabauta kei na noda kila dina na Luve ni Kalou, meda tamatabula, meda yacova taucoko sara na ivakarau ni bula i Karisito,

Se “vakavulici.”


^ (Roma 10:10) Na nona okati e dua me yalododonu e vakatau ena ka e vakabauta e lomana, ia na nona vakabulai e vakatau ena ka e tusanaka raraba ena gusuna.



^ (Roma 10:13, 14) “Nira na bula o ira kece era masuta na yaca i Jiova.”* 14 Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?

Raica na iKuri A5.


^ para. 17 (Maciu 28:19, 20) O koya gona, ni lako moni vakavulici ira na lewe ni veivanua kece ga mera tisaipeli, ni papitaisotaki ira ena yaca i Tamada kei na Luvena kei na yalo tabu, 20 vakavulici ira mera muria na ka kece au vakarota vei kemuni. Raica, au tiko vata kei kemuni ena veisiga kece me yacova na ivakataotioti ni veika vakavuravura.”*

Se “dua na itabagauna.” Raica na iVakamacala ni Vosa.


^ para. 17 (Caka. 4:20) Ia o keirau, keirau na sega ni galuvaka na ka keirau raica kei na ka keirau rogoca.”



^ para. 17 (Roma 10:10) Na nona okati e dua me yalododonu e vakatau ena ka e vakabauta e lomana, ia na nona vakabulai e vakatau ena ka e tusanaka raraba ena gusuna.



^ para. 17 (Roma 10:13, 14) “Nira na bula o ira kece era masuta na yaca i Jiova.”* 14 Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?

Raica na iKuri A5.


^ para. 17 (Caka. 8:36) Ni toso tiko na ilakolako e gaunisala, ratou yacova sara e dua na tobu, mani kaya na matanivanua: “Raica! Sa tu qo na wai. Na cava e tarova na noqu papitaiso?”



^ (Luke 8:11-15) Qo na ibalebale ni vosa vakatautauvata: Na itei, na vosa ni Kalou. 12 Na itei e lutu e batinisala o ira era rogoca na vosa, e lako mai na Tevoro qai kauta tani na vosa ya mai lomadra mera kua kina ni vakabauta ra qai vakabulai. 13 Na kena e kaburaki ena vanua veivatu, qo o ira na rogoca ra qai ciqoma na vosa ena marau, ia e sega na wakadra. Era vakabauta vakalekaleka ia nira vakatovolei era biuta na vakabauta. 14 Na kena e kaburaki ena veiwavakavotona, qo o ira na rogoca na vosa, ia e vakacalai ira na nodra nuiqawaqawa, na iyau, kei na marau ni bula qo, era vakaruguti vakadua ra qai sega ni vua. 15 Na kena e lutu ena qele vinaka, qo o ira na rogoca na vosa ena loma e vinaka, era taura dei ra qai vosota nira vua tiko.








ULUTAGA NI VULI 11

O sa tu Vakarau Mo Papitaiso?


“Ena vakabulai kemuni tale ga . . . na papitaiso.”—1 PITA 3:21.

SERE 28 Mo iTokani i Jiova

KA ENA VULICI*




 1. Na cava ena cakava rawa e dua ni bera ni tara vale?

VAKASAMATAKA mada ke dua e via tara vale. E sa kila rawa tiko na vale vakacava me tara. Vakacava, ena gole sara vakadodonu ena sitoa me volia na iyaya ni vale, me tara sara? Sega. Ni bera ni tekivu, e bibi me cakava rawa e dua na ka. Qori me cakacakataka rawa na kena isau. Na vuna? Me rawa ni kila na levu ni ilavo e tu vua me vakaotia kina na vale. Ke cakacakataka vakavinaka na kena isau, ena vakaotia vinaka na vale.

 2. Me vaka e tukuni ena Luke 14:27-30, na cava mo vakasamataka vinaka ni bera ni o papitaiso?

2 Vakacava, o vakasamataka tiko mo papitaiso ni uqeti iko nomu lomani Jiova, o vakavinavinakataka tale ga na ka e cakava? Ke o nanuma tiko qori, na nomu vakatulewa ena vakai koya sara ga na tagane e via tara na nona vale. Ena sala cava? Dikeva mada na ka e tukuna o Jisu ena Luke 14:27-30. (Wilika.) E tukuna o Jisu na ka me namaka e dua e via nona tisaipeli. Meda nona imuri, e bibi meda tu vakarau ni ciqoma na “kena isau,” qori noda vosota eso na ituvaki dredre, eda na vakuai keda tale ga. (Luke 9:23-26; 12:51-53) Kena ibalebale ni bera ni o papitaiso, e bibi mo vakasamataka vinaka na ka e okati kina. Qori na sala o na vakarautaki iko vinaka kina mo qarava tiko ga na Kalou ena yalodina ni o dua na lotu vaKarisito papitaiso.

 3. Na cava eda na veivosakitaka ena ulutaga qo?

3 Vakacava ena yaga ke o papitaiso mo tisaipeli i Karisito? Io! O koya e papitaiso ena vakalougatataki vakalevu ena gauna qo kei na gauna se bera mai. Meda veivosakitaka mada eso na taro bibi me baleta na papitaiso. Ena macala ena nomu isaunitaro ke o sa tu vakarau mo papitaiso se sega.






KA MO KILA ME BALETA NA YALAYALA KEI NA PAPITAISO


 4. (a) Na cava na yalayala? (b) Ni tukuni ena Maciu 16:24 meda “kua tale ni muria” na lomada, na cava na kena ibalebale?

4 Na cava na yalayala? Ni bera ni o papitaiso, e bibi mo yalataki iko rawa. Ni o yalataki iko vei Jiova ena masu, o tukuna vua mai vu ni lomamu ni o na qaravi koya me tawamudu. Kena ibalebale, mo “kua tale ni muria” na lomamu. (Wilika Maciu 16:24.) O sa nei Jiova, qori e dua dina na ka dokai. (Roma 14:8) O vakaraitaka tiko vei Jiova ni tekivu qo lako yani, o na vakaliuca na nomu qaravi koya sega ni ka ga o vinakata. Ni o yalayala, o bubului vua na Kalou. E sega ni vakasaurarataki keda o Jiova meda cakava qori. Ia nida sa yalataki keda vua, e namaka meda cakava sara.—Same 116:12, 14.

 5. Na cava na duidui ni yalayala kei na papitaiso?

5 Na cava na duidui ni yalayala kei na papitaiso? Ni o yalayala, e sega ni dua tale e kila, o iko ga kei Jiova. Ia ni o papitaiso, o vakaraitaka e matanalevu ni o sa yalataki iko oti vei Jiova.* E dau vakayacori na papitaiso ena soqo ni tabacakacaka se soqo ni veiwasewase. Kena ibalebale, o vakaraitaka ena nomu papitaiso ni o lomani Jiova na nomu Kalou ena lomamu taucoko, ena nomu vinaka taucoko, ena nomu vakasama taucoko kei na nomu kaukaua taucoko. O vakadeitaka tale ga ni o na qaravi koya me tawamudu.—Mari. 12:30.

Rua na Taro Mo Sauma ena Siga ni Papitaiso


	              O sa veivutunitaka nomu ivalavala ca, o yalataki iko vei Jiova qai ciqoma nona veivakabulai ena vuku i Jisu Karisito?



	              O kila ni nomu papitaiso o sa dua kina na iVakadinadina i Jiova, mo lewe tale ga ni isoqosoqo i Jiova?









6-7. Me vaka e tukuni ena 1 Pita 3:18-22, na cava e rua na vuna e bibi kina meda papitaiso?

6 Vakacava e dodonu sara ga mo papitaiso? Dikeva mada na ka e tukuni ena 1 Pita 3:18-22. (Wilika.) Na waqa e taya o Noa e vakaraitaka na nona vakabauta. E va tale ga qori na nomu papitaiso, e vakaraitaka ni o sa yalataki iko oti vei Jiova. Ia vakacava e dodonu sara mo papitaiso? Io. E vakaraitaka o Pita e rua na vuna. Kena imatai, ena “vakabulai [iko].” Ena sala cava? Ena vakabulai keda na noda papitaiso nida vakaraitaka ena ka eda cakava nida vakabauti Jisu, eda vakabauta ni mai mate ena vukuda, sa vakaturi i lomalagi, sa tiko ena gauna qo ena “ligaimatau ni Kalou.”

7 Kena ikarua, e ‘savasava na noda lewaeloma’ nida papitaiso. Nida yalataki keda vua na Kalou qai papitaiso, eda sa bucina e dua na veiwekani talei kei koya. E vosota na Kalou na noda ivalavala ca nida veivutuni mai vu ni lomada, eda vakabauta tale ga na ivoli. Qori na sala e rawa ni savasava kina na noda lewaeloma ena mata ni Kalou.

 8. Na cava me uqeti iko mo papitaiso?

8 Na cava me uqeti iko mo papitaiso? Ni o sa vulica vinaka na iVolatabu, o kila e levu na ka me baleti Jiova, na nona itovo kei na ka e dau cakava. Macala ga ni veika o vulica me baleti Jiova e tara sara ga na lomamu, e uqeti iko mo lomani koya vakalevu. Kena ibalebale, na vuna levu duadua mo papitaiso kina oya ni o lomani Jiova.

 9. Me vaka e cavuti ena Maciu 28:19, 20, na cava na ibalebale ni noda papitaiso ena yaca i Tamada kei na Luvena kei na yalo tabu?

9 Dua tale na vuna o via papitaiso kina oya ni o sa mai kila na ka e tukuna na iVolatabu, o vakabauta tale ga. Dikeva mada na ka e tukuna o Jisu ni veivakaroti me baleta na veivakatisaipelitaki. (Wilika Maciu 28:19, 20.) E tukuna o Jisu ni dodonu mera papitaisotaki “ena yaca i Tamada kei na Luvena kei na yalo tabu,” o ira na papitaiso. Na cava e vakaibalebaletaka? E dodonu mo vakabauta mai vu ni lomamu na ka dina o sa mai vulica me baleti Jiova, na Luvena o Jisu, kei na yalo tabu. E kaukaua na ka dina qori, ena tara na lomamu. (Iper. 4:12) Meda raica mada.

10-11. Na ka dina cava o sa mai kila me baleta na Tamada, o vakabauta tale ga?

10 O se nanuma tiko na gauna o vulica kina na ka dina me baleta na Tamada? Na yacana o “Jiova,” e “Cecere Duadua e vuravura taucoko,” e “Kalou dina” duadua ga. (Same 83:18; Aisea 37:16) E Dauveibuli, e dau “veivakabulai.” (Same 3:8; 36:9) E vakarautaka na sala meda vakabulai kina mai na ivalavala ca kei na mate, e vakarautaka tale ga vei keda na inuinui ni bula tawamudu. (Joni 17:3) Ni o yalataki iko qai papitaiso, e vakaraitaka ni o sa dua na iVakadinadina i Jiova. (Aisea 43:10-12) O na lewena na vuvale era qaravi Jiova e vuravura raraba era sakitaka nira vakayacani vua, era vunautaka tale ga yani na yacana.—Same 86:12.

11 E dua dina na ka dokai nida mai kila na ka e tukuna na iVolatabu me baleta na Tamada! Ni o vakabauta na ka dina qori, ena uqeti iko mo yalataki iko vei Jiova qai papitaiso.

12-13. Na ka dina cava me baleta na Luve ni Kalou o sa mai vulica, o vakabauta tale ga?

12 E uqeti iko vakacava na ka dina o vulica me baleta na Luve ni Kalou? O Jisu e taravi Jiova ena lomalagi kei na vuravura. E yalorawarawa ni solia na nona bula me keda ivoli. Nida vakaraitaka ena ka eda cakava nida vakabauta na ivoli, ena vosoti na noda ivalavala ca, eda veitokani kei na Kalou, eda na rawata tale ga na bula tawamudu. (Joni 3:16) E noda Bete Levu o Jisu. E vinakata me vukei keda meda vakila na yaga ni ivoli, meda toro voleka tale ga vua na Kalou. (Iper. 4:15; 7:24, 25) Ni Tui ni Matanitu ni Kalou, ena vakayagataki koya o Jiova me vakarokorokotaki kina na yacana, me vakaotia na veika ca, me rawati tale ga na veivakalougatataki tawamudu ena Parataisi. (Maciu 6:9, 10; Vkta. 11:15) E laiva vei keda o Jisu na ivakarau meda muria. (1 Pita 2:21) E ivakaraitaki vinaka vei keda ni vakayagataka nona bula me cakava na loma ni Kalou.—Joni 4:34.

13 Ni o vakabauta na ka e tukuna na iVolatabu me baleti Jisu, o na lomana vakalevu na luve ni Kalou mareqeti. Na loloma qori ena uqeti iko mo cakava na loma ni Kalou me vakataki Jisu. O na via yalataki iko sara ga vei Jiova qai papitaiso.

14-15. Na ka dina cava me baleta na yalo tabu o sa mai vulica, o vakabauta tale ga?

14 Na cava nomu rai ni o mai vulica na ka dina me baleta na yalo tabu? O mai kila ni sega ni tamata, ia e nona igu tawarairai na Kalou. E vakayagataka na yalo tabu o Jiova me uqeti ira na tagane era vola na iVolatabu, na yalo tabu tale ga qori e vukei keda meda kila na nona Vosa, meda muria tale ga. (Joni 14:26; 2 Pita 1:21) E vakayagataka o Jiova na nona yalo tabu meda rawata na “kaukaua e uasivia na kaukaua ni tamata.” (2 Kor. 4:7) E vakaukauataki keda na yalo tabu meda vunautaka na itukutuku vinaka, vorata na veitemaki, vosota na yalolailai kei na veivakatovolei. E vukei keda tale ga meda vuataka na itovo totoka e okati ena “vua ni yalo tabu.” (Kala. 5:22) E yalorawarawa na Kalou me solia na nona yalo tabu vei ira na gumatua ni kerea vua kei ira na nuitaki koya.—Luke 11:13.

15 E veivakacegui dina meda kila nida rawa ni nuitaka na yalo tabu meda qaravi Jiova kina! Ni o vakabauta na ka dina o sa mai vulica me baleta na yalo tabu, ena uqeti iko mo yalataki iko vua na Kalou qai papitaiso.

16. Na cava eda sa vulica mai?

16 E dua dina na vakatulewa bibi oya mo yalataki iko vei Jiova qai papitaiso. Eda sa vulica mai ni dodonu mo tu vakarau ni ciqoma na kena isau, qori nomu vosota na ituvaki dredre kei na nomu vakuai iko. Ia ena sega ni tukuni rawa na levu ni veivakalougatataki ni vakatauvatani kei na ka o vakuai iko kina. Ena rawa ni vakabulai iko na nomu papitaiso, ena savasava kina nomu lewaeloma ena mata ni Kalou. Na vuna levu duadua mo papitaiso kina oya nomu lomani koya na Kalou o Jiova. E bibi mo vakabauta mai vu ni lomamu na ka dina o sa mai vulica me baleta na Tamada, Luvena, kei na yalo tabu. Ni o vakasamataka vinaka na ka eda vulica qori, vakacava, “O sa tu vakarau mo papitaiso?”






NA CAVA MO CAKAVA NI BERA NI O PAPITAISO?


17. Na cava eso na ka mo cakava ni bera ni o papitaiso?

17 Ke o nanuma ni o sa tu vakarau mo papitaiso, macala ga ni levu sara na ka o sa rairai cakava me vinaka kina nomu veiwekani kei Jiova.* O vulica wasoma na iVolatabu, o mai kila kina e levu na ka me baleti Jiova kei Jisu. O bucina na vakabauta. (Iper. 11:6) O nuitaka vakatabakidua na yalayala i Jiova ena iVolatabu, o vakadeitaka tale ga ni o rawa ni vakabulai mai na ivalavala ca kei na mate ni o vakabauta na isoro i Jisu. O veivutunitaka nomu ivalavala ca, o cata sara ga na veika ca o dau cakava tu e liu, o kerei Jiova kina me vosoti iko. O sa veisautaka na ivakarau ni nomu bula, o biuta na nomu itovo makawa, o muria sara na ivakarau ni bula e marautaka na Kalou. (Caka. 3:19) O doudou ni tukuna vei ira eso tale na ka o vakabauta. O vakadonui mo dua na dautukutuku bera ni papitaiso, o tekivu vunau kei ira na lewe ni ivavakoso. (Maciu 24:14) Dua na ka nona sakitaki iko o Jiova ena ka o cakava qori. O vakamarautaki koya dina.—Vkai. 27:11.

BERA NI O PAPITAISO:

	Mo kilai Jiova vinaka kei Jisu



	Bucina na vakabauta



	Veivutunitaka na nomu ivalavala ca qai veisau



	Yalataki iko vua na Kalou







[image: iYaloyalo: Na ka e cakava e dua na marama me lai papitaiso sara. 1. E vulica na iVolatabu. 2. E gole ina soqoni ni dara tu na isulu ni tauni. 3. E viritaka ena kavanibenu na tavako, na matakau, kei na iyaloyalo ni vakatevoro. 4. E yalataki koya vei Jiova ena masu. 5. E gole ena cakacaka vakavunau. 6. E vakasamataka vakatitobu na ka e wilika ena iVolatabu. 7. E papitaiso.]



NI O PAPITAISO OTI:

	Wilika e veisiga na Vosa ni Kalou qai vakasamataka vakatitobu



	Masu tiko ga



	Vakaliuca tiko ga na Matanitu ni Kalou









18. Na cava tale eso na ka mo cakava ni bera ni o papitaiso?

18 Na cava tale eso na ka mo cakava ni bera ni o papitaiso? Eda sa vulica mai ni dodonu mo yalataki iko vua na Kalou. Masu vua mai vu ni lomamu qai yalataka vua ni o na qaravi koya ena nomu bula. (1 Pita 4:2) Oti mo tukuna vua na kodineita ni ilawalawa qase ni o sa via papitaiso. Ena qai kerea e vica na qase mo dou veitalanoa. Yalovinaka, kua ni rere ni veitalanoa kei ratou. Nanuma tiko ni ratou kilai iko vinaka na qase ni ivavakoso qori, eratou lomani iko tale ga. Dou na veivosakitaka na ivakavuvuli vakaivolatabu o sa vulica mai. Eratou via vakadeitaka ga ni o sa kila vinaka na ivakavuvuli qori, mo kila tale ga na bibi ni yalayala kei na papitaiso. Ke ratou duavata mo sa na papitaiso, ratou na qai tukuna vei iko ni o rawa ni papitaiso ena soqo ni tabacakacaka sa voleka se soqo ni veiwasewase.






NA CAVA MO CAKAVA NI O SA PAPITAISO OTI?


19-20. Na cava mo cakava ni o sa papitaiso oti? O na cakava vakacava?

19 Na cava mo cakava ni o sa papitaiso oti?* Nanuma tiko ni o yalataki iko vei Jiova, o bubului vua. E namaka gona o Jiova ni o na cakava sara na ka o bubuluitaka. Kena ibalebale ni oti nomu papitaiso, e bibi mo na dina ena nomu yalayala. O na cakava vakacava?

20 Kua vakadua ni biuta na ivavakoso. Ni o dua na lotu vaKarisito papitaiso, o sa mai lewe ni “mataveitacini.” (1 Pita 2:17) Era sa nomu vuvale vakayalo na mataveitacini ena ivavakoso. O na volekati ira vakalevu ke o dau tiko wasoma ena soqoni. Wilika e veisiga na Vosa ni Kalou qai vakasamataka vakatitobu. (Same 1:1, 2) Ni o wilika oti e dua na wase ni iVolatabu, cegu mada, mo vakasamataka vakatitobu na ka o wilika. Ena qai tara na lomamu na Vosa ni Kalou. “Masu tiko ga.” (Maciu 26:41) Ni o masu mai vu ni lomamu, o na volekati Jiova kina. Mo “vakaliuca tiko ga na Matanitu ni Kalou.” (Maciu 6:33) O na cakava qori ni o raica vakabibi na cakacaka vakavunau. Ni o vunau wasoma, o na vaqaqacotaka na nomu vakabauta, o na rawa ni vukea kina eso tale mera rawata na bula tawamudu.—1 Tim. 4:16.

21. Na cava ena rawati ni o papitaiso?

21 E dua dina na vakatulewa bibi mo cakava oya nomu yalataki iko vei Jiova qai papitaiso. O na vosota eso na ituvaki dredre, o na vakuai iko ena so na ka, ia o na vakalougatataki! Na veika dredre o na rairai sotava ena vuravura qo e “lekaleka qai mamada ga.” (2 Kor. 4:17) Na cava ena rawati ni o papitaiso? O na marautaka na nomu bula ena gauna qo, kei na “bula dina” e se bera mai. (1 Tim. 6:19) Yalovinaka mo vakasamataka vinaka gona qai masulaka na taro qo, “Au sa tu vakarau meu papitaiso?”







O NA SAUMA VAKACAVA?


	  Na cava mo kila me baleta na yalayala kei na papitaiso?



	  Na cava mo cakava ni bera ni o papitaiso?



	  Na cava mo cakava ni o sa papitaiso oti?









SERE 50 Noqu Yalayala ena Masu

^ para. 5 Ke o nanuma tiko mo papitaiso, e vakarautaki sara ga na ulutaga qo me baleti iko. Eda na veivosakitaka eso na taro bibi me baleta na papitaiso. Ena kilai ena isau ni nomu taro ke o sa tu vakarau mo papitaiso se sega.


^ para. 5 Raica na kato “Rua na Taro Mo Sauma ena Siga ni Papitaiso.”


^ para. 17 Raica na ivola Na Cava Eda Vulica ena iVolatabu? wase 18


^ para. 19 Ke o se bera ni vakaotia na rua na ivola ni vuli Na Cava Eda na Vulica ena iVolatabu? kei na Sala Meda Tiko ga Kina ena Loloma ni Kalou, e dodonu mo vulica tiko ga kei nomu qasenivuli me yacova ni oti.






^ (1 Pita 3:21) Na ka e yaco ya e tiko na kena ivakatakarakara ena vakabulai kemuni tale ga, ya na papitaiso (sega ni kena vakanadakui wale ga na dukadukali ni yago, ia na noda kerea vua na Kalou me savasava na noda lewaeloma), e rawati ga ena nona vakaturi o Jisu Karisito.



^ (Luke 14:27-30) O koya e sega ni colata nona kaunirarawa* me muri au, e sega ni rawa ni noqu tisaipeli. 28 Me kena ivakaraitaki, o cei vei kemuni e via tara e dua na valececere ena sega ni dabe mada me cakacakataka na kena isau, me raica se sa veirauti me vakaotia kina se sega? 29 De lakolako ena viria oti ga na kena yavu sa na sega tale ni vakaotia rawa, era na qai dredrevaki koya kece na vakararai tu, 30 nira kaya, ‘O ka qo e tekivu tara vale ga qai sega ni vakaotia rawa.’

Raica na iVakamacala ni Vosa.


^ para. 2 (Luke 14:27-30) O koya e sega ni colata nona kaunirarawa* me muri au, e sega ni rawa ni noqu tisaipeli. 28 Me kena ivakaraitaki, o cei vei kemuni e via tara e dua na valececere ena sega ni dabe mada me cakacakataka na kena isau, me raica se sa veirauti me vakaotia kina se sega? 29 De lakolako ena viria oti ga na kena yavu sa na sega tale ni vakaotia rawa, era na qai dredrevaki koya kece na vakararai tu, 30 nira kaya, ‘O ka qo e tekivu tara vale ga qai sega ni vakaotia rawa.’

Raica na iVakamacala ni Vosa.


^ para. 2 (Luke 9:23-26) E qai kaya vei ira kece: “Ke dua e via muri au, me kua tale ni muria na lomana, me colata ga nona kaunirarawa* e veisiga qai muri au tiko ga. 24 O koya e via maroroya nona bula ena vakayalia, ia o koya e vakayalia nona bula ena vukuqu, ena maroroya. 25 Ena yaga vakacava vua e dua ke rawati vuravura taucoko, ia e qai vakayalia nona bula se vakaleqai kina? 26 O koya ena maduataki au kei na noqu vosa, ena maduataki koya tale ga na Luve ni tamata ni lako mai ena nona lagilagi, ena lagilagi i Tamana, kei na nodra lagilagi na agilosi savasava.

Raica na iVakamacala ni Vosa.


^ para. 2 (Luke 12:51-53) Dou nanuma niu kauta mai vuravura na veiyaloni? Sega sara, au kaya vei kemudou niu kauta ga mai na veitawasei. 52 Tekivu qo eratou na veisei na le lima ena dua na vuvale. Eratou na veisei na le tolu kei rau na le rua, o rau tale ga na le rua kei ratou na le tolu. 53 Era na veitawasei na veitamani tagane, na veitinani yalewa, kei na veivugoni yalewa.”



^ (Maciu 16:24) E qai kaya o Jisu vei ratou na nona tisaipeli: “Ke dua e via muri au, me kua tale ni muria na lomana, me colata ga na nona kaunirarawa* qai muri au tiko ga.

Raica na iVakamacala ni Vosa.


^ para. 4 (Maciu 16:24) E qai kaya o Jisu vei ratou na nona tisaipeli: “Ke dua e via muri au, me kua tale ni muria na lomana, me colata ga na nona kaunirarawa* qai muri au tiko ga.

Raica na iVakamacala ni Vosa.


^ para. 4 (Roma 14:8) Ke da bula, eda bula ena vuku i Jiova,* ke da mate, eda mate ena vuku i Jiova.* O koya gona, se da bula se da mate, eda nei Jiova.*

Raica na iKuri A5.
Raica na iKuri A5.
Raica na iKuri A5.


^ para. 4 (Sm. 116:12) Na cava au na dolea vei Jiova Ena vuku ni veika vinaka kece sa cakava vei au?



^ para. 4 (Sm. 116:14) Au na vakayacora na noqu bubului vei Jiova Nira tiko kece na nona tamata.



^ para. 5 (Mari. 12:30) ia mo lomani Jiova* na nomu Kalou ena lomamu taucoko, ena nomu vinaka taucoko, ena nomu vakasama taucoko, kei na nomu kaukaua taucoko.’

Raica na iKuri A5.


^ (1 Pita 3:18-22) Ni mate ga vakadua o Karisito me baleta na ivalavala ca, na tamata yalododonu ena vukudra na sega ni yalododonu, me tuberi kemuni kina vua na Kalou. E vakamatei o koya ena yago vakayago, ia e qai vakabulai ena yago vakayalo. 19 Ena ituvaki qo e lako tale ga kina me lai vunau vei ira na kabula vakayalo ena valeniveivesu, 20 era a talaidredre ena gauna a wawa voli kina ena vosota na Kalou ena siga i Noa, ni ta tiko na waqa era vakabulai kina ena waluvu e le vica ga, eratou le walu. 21 Na ka e yaco ya e tiko na kena ivakatakarakara ena vakabulai kemuni tale ga, ya na papitaiso (sega ni kena vakanadakui wale ga na dukadukali ni yago, ia na noda kerea vua na Kalou me savasava na noda lewaeloma), e rawati ga ena nona vakaturi o Jisu Karisito. 22 E sa tiko o koya ena ligaimatau ni Kalou, ni gole i lomalagi, era sa vakamalumalumutaki kece vua na agilosi, na veiliutaki, kei na lewa.



^ para. 6 (1 Pita 3:18-22) Ni mate ga vakadua o Karisito me baleta na ivalavala ca, na tamata yalododonu ena vukudra na sega ni yalododonu, me tuberi kemuni kina vua na Kalou. E vakamatei o koya ena yago vakayago, ia e qai vakabulai ena yago vakayalo. 19 Ena ituvaki qo e lako tale ga kina me lai vunau vei ira na kabula vakayalo ena valeniveivesu, 20 era a talaidredre ena gauna a wawa voli kina ena vosota na Kalou ena siga i Noa, ni ta tiko na waqa era vakabulai kina ena waluvu e le vica ga, eratou le walu. 21 Na ka e yaco ya e tiko na kena ivakatakarakara ena vakabulai kemuni tale ga, ya na papitaiso (sega ni kena vakanadakui wale ga na dukadukali ni yago, ia na noda kerea vua na Kalou me savasava na noda lewaeloma), e rawati ga ena nona vakaturi o Jisu Karisito. 22 E sa tiko o koya ena ligaimatau ni Kalou, ni gole i lomalagi, era sa vakamalumalumutaki kece vua na agilosi, na veiliutaki, kei na lewa.



^ (Maciu 28:19, 20) O koya gona, ni lako moni vakavulici ira na lewe ni veivanua kece ga mera tisaipeli, ni papitaisotaki ira ena yaca i Tamada kei na Luvena kei na yalo tabu, 20 vakavulici ira mera muria na ka kece au vakarota vei kemuni. Raica, au tiko vata kei kemuni ena veisiga kece me yacova na ivakataotioti ni veika vakavuravura.”*

Se “dua na itabagauna.” Raica na iVakamacala ni Vosa.


^ para. 9 (Maciu 28:19, 20) O koya gona, ni lako moni vakavulici ira na lewe ni veivanua kece ga mera tisaipeli, ni papitaisotaki ira ena yaca i Tamada kei na Luvena kei na yalo tabu, 20 vakavulici ira mera muria na ka kece au vakarota vei kemuni. Raica, au tiko vata kei kemuni ena veisiga kece me yacova na ivakataotioti ni veika vakavuravura.”*

Se “dua na itabagauna.” Raica na iVakamacala ni Vosa.


^ para. 9 (Iper. 4:12) E bula na vosa ni Kalou qai kaukaua, e gata cake mai na iseleiwau batirua, e suaka me wasea na yagoda kei na lomada, na noda isema kei na uro e loma ni suida, me vakavotuya na nanuma kei na inaki ni lomada.



^ para. 10 (Sm. 83:18) Mera kila na tamata ni o kemuni, na yacamuni ga o Jiova, O kemuni ga oni Cecere Duadua e vuravura taucoko.



^ para. 10 (Aisea 37:16) “Kemuni Jiova ni lewe vuqa,* na Kalou ni Isireli, oni toka e cake vei rau na jerupi, o kemuni duadua ga na nodra Kalou dina na veimatanitu kece e vuravura. Oni bulia na lomalagi kei na vuravura.

Qo na mataivalu vakalomalagi.


^ para. 10 (Sm. 3:8) Sa nei Jiova na veivakabulai. Sa tu vei ira na nomuni tamata na nomuni veivakalougatataki. (Sela)



^ para. 10 (Sm. 36:9) E tu vei kemuni na ivurevure ni bula, Ena nomuni rarama keimami raica rawa na rarama.



^ para. 10 (Joni 17:3) Ena rawata na bula tawamudu, o koya e vulica tiko ga na veika me baleti kemuni* na Kalou dina duadua ga, kei Jisu Karisito oni tala mai.

Se “kilai kemuni.”


^ para. 10 (Aisea 43:10-12) “O kemuni na noqu ivakadinadina,” e kaya o Jiova, “Io na noqu dauveiqaravi au digitaka, Moni kila moni vakabauti au,* Moni kila niu sega ni veisau. E sega ni dua na Kalou e bula e liu vei au, E sega tale ga ni dua me taravi au. 11 O yau, o yau ga o Jiova, e sega ni dua tale na ivakabula, o yau ga.” 12 “O yau ga au tukuna, au veivakabulai, au vakarogoya Ni sega vei kemuni na kalou tani. O kemuni ga na noqu ivakadinadina,” e kaya o Jiova, “o yau ga na Kalou.

Se “moni nuitaki au.”


^ para. 10 (Sm. 86:12) Au vakacaucautaki kemuni, i Jiova na noqu Kalou, ena lomaqu taucoko, Au na qai vakalagilagia na yacamuni me tawamudu,



^ para. 12 (Joni 3:16) “Na levu ni nona lomani vuravura na Kalou e solia kina na Luvena e duabau ga e bulia, mera kua ni rusa kina o ira na vakaraitaka nodra vakabauti koya, mera rawata ga na bula tawamudu.



^ para. 12 (Iper. 4:15) E sega ni noda bete levu o koya e sega ni nanuma na noda malumalumu, o koya ga e vakatovolei ena ka kece me vakataki keda, ia e sega ni bau ivalavala ca.



^ para. 12 (Iper. 7:24, 25) ia ni bula tu ga o koya me tawamudu, e sega kina ni sosomitaki na nona itutu vakabete. 25 O koya gona, e rawa ni taucoko sara na nona vakabulai ira tale ga era toro yani vua na Kalou ena vukuna, ni bula tu ga o koya me vakamamasu ena vukudra.



^ para. 12 (Maciu 6:9, 10) “Mo dou masu gona va qo: “‘Tamai keimami mai lomalagi, me vakarokorokotaki* na yacamuni. 10 Me yaco mai na nomuni Matanitu. Me caka na lomamuni e vuravura me vaka e caka tiko mai lomalagi.

Se “me vakatabui, me savasava.”


^ para. 12 (Vkta. 11:15) E uvuca na nona biukila na ikavitu ni agilosi. E qai rogo levu mai lomalagi eso na domo, era kaya: “Na matanitu kei vuravura sa mai Matanitu ni noda Turaga kei na nona Karisito, ena veiliutaki vakatui me tawamudu.”



^ para. 12 (1 Pita 2:21) Qo na vuna oni kacivi kina, ni a vakararawataki o Karisito ena vukumuni, e laiva vei kemuni na ivakarau moni muria voleka na weniyavana.



^ para. 12 (Joni 4:34) E kaya vei ratou o Jisu: “Na qau kakana meu cakava na loma i koya e talai au mai, meu vakaotia tale ga nona cakacaka.



^ para. 14 (Joni 14:26) Ia na dauveivuke, na yalo tabu ena tala mai o Tamaqu ena yacaqu, ena qai vakavulica vei kemudou na ka kece, ena vakalesuya tale ga ina nomudou vakasama na ka kece au tukuna vei kemudou.



^ para. 14 (2 Pita 1:21) Ni sega ni bau dua na parofisai e vu ena lewa ni tamata, e tukuna ga na tamata na ka e vinakata na Kalou ena veiuqeti ni yalo tabu.



^ para. 14 (2 Kor. 4:7) Ia e tiko ena saqa qele qo e dua na iyau talei, me laurai kina vei keitou na kaukaua e uasivia na kaukaua ni tamata, ya na kaukaua ni Kalou, e sega ni neitou.



^ para. 14 (Kala. 5:22) Ena yasana adua, e okati ena vua ni yalo tabu na loloma, marau, vakacegu, vosovoso,* yalololoma, yalovinaka, vakabauta,

Se “vosota vakadede.”


^ para. 14 (Luke 11:13) O koya gona, ke sa rawa vei kemudou na tamata ivalavala ca mo dou solia na ka vinaka vei ira na luvemudou, sa na qai wacava na Tamada mai lomalagi ni na solia na yalo tabu vei ira era kerea vua!”



^ para. 17 (Iper. 11:6) Koya gona, ke sega na vakabauta eda na sega ni vakamarautaka rawa na Kalou, ni o koya e torova na Kalou e dodonu me vakabauta ni bula dina tiko o koya, ni na vakaicovitaki ira tale ga era vakasaqarai koya ena yalogu.



^ para. 17 (Caka. 3:19) “Ni veivutuni gona, ni veisau me bokoci kina nomuni ivalavala ca, me kauta mai o Jiova* na gauna ni veivakabulabulataki.

Kir., “mai na mata i Jiova.” Raica na iKuri A5.


^ para. 17 (Maciu 24:14) Ena vunautaki mada na itukutuku vinaka qo ni Matanitu ni Kalou ena veiyasa i vuravura me ivakadinadina ina veimatanitu kece, sa na qai yaco na icavacava.



^ para. 17 (Vkai. 27:11) Mo vuku na luvequ mo vakamarautaka na lomaqu, Me dua na vosa meu tauca vua sa beitaki au.



^ para. 18 (1 Pita 4:2) ni nona inaki me cakava ga na loma ni Kalou ena vo ni nona bula, sega ni gagadre vakatamata.



^ para. 20 (1 Pita 2:17) Rokova na tamata kece, lomani ira na mataveitacini kece, rerevaka na Kalou, vakarokorokotaka na tui.



^ para. 20 (Sm. 1:1, 2) E marau na tamata e sega ni muria na nodra ivakasala na daucaka ca E sega ni duri tu ena nodra sala na ivalavala ca Qai sega ni dabe ena nodra idabedabe na dauveivakalialiai.  2 Ia e marautaka na lawa i Jiova, Qai wilika e ra* na nona lawa ena siga kei na bogi.

Se “Qai vakasamataka vakatitobu nona lawa.”


^ para. 20 (Maciu 26:41) Dou yadra tiko, dou masu tiko ga mo dou kua kina ni temaki. E gu na yalo, ia sa malumalumu ga na yago.”



^ para. 20 (Maciu 6:33) “Dou vakaliuca tiko ga na Matanitu ni Kalou kei na nona yalododonu, ena qai vakaikuritaki vei kemudou na ka kece qo.



^ para. 20 (1 Tim. 4:16) Qarauni iko vinaka tiko ga kei na nomu veivakavulici. Tudei kina, ni o cakava qo o na vakabulai iko kei ira na rogoci iko.



^ para. 21 (2 Kor. 4:17) E dina ni lekaleka qai mamada ga na rarawa e sotavi, ia ena kauta mai vei keda na lagilagi e bibi cake sara qai tawamudu,



^ para. 21 (1 Tim. 6:19) mera maroroya me nodra na yavu vinaka ni bula e se bera mai, mera taura matua kina na bula dina.









[image: Erau vodo motopai o Jack kei Marie-Line Bergame.]




ITALANOA NI NONA BULA

“O Keirau Qo! Moni Talai Keirau!”

TALANOATAKA O JACK KEI MARIE-LINE BERGAME


O NANUMA tiko mo toki ena dua na vanua e vinakati kina na veivuke mo vakarabailevutaka na nomu cakacaka vakaitalatala, de dua e vanuatani? Ke o vakasamataka tiko qori, ena yaga vakalevu vei iko na nodrau ivakaraitaki o Brother kei Sister Bergame.






Rau se tekivu veiqaravi vakatabakidua o Jack kei Marie-Line ena 1988. Erau dau matau ena duidui ituvaki, rau ciqoma tale ga e levu na ilesilesi e Guadeloupe kei French Guiana. E qarava tiko na vanua qori na valenivolavola ni tabana e Varanise. Meda tarogi Jack kei Marie-Line mada.

Na cava e uqeti kemudrau mo drau veiqaravi vakatabakidua?

Marie-Line: Niu se gone, au dau lai vunau kei Na ena siga taucoko e Guadeloupe, e marama gugumatua. Au dau lomani ira na tamata, ya na vuna au tekivu painia kina ena 1985 ni oti na ga na noqu vuli.

Jack: Niu se itabagone, au dau maliwai ira vakalevu na veiqaravi vakatabakidua era taleitaka na cakacaka vakaitalatala. Au dau painia veivuke ena gauna ni sereki. Ena so na gauna ena muanimacawa, keimami dau vodo basi kei ira na painia me keimami lai tara na nodra yalava. Keimami vunau ena siga taucoko, lai tini sara e matasawa. Au dau marautaka sara ga na gauna qori!

Ni oti ga vakalailai na noqu vakamau kei Marie-Line ena 1988, au kaya sara, ‛E sega sara ga ni dua na neirau icolacola, vakacava me keirau vakarabailevutaka na neirau cakacaka vakaitalatala?’ Au tomani Marie-Line sara ena veiqaravi vakapainia. Ni oti e dua na yabaki, ni oti na vuli ni painia, keirau lesi sara me keirau painia lavotaki. Keirau marautaka sara ga e levu na neirau ilesilesi e Guadeloupe, oti qori keirau sureti me keirau lai veiqaravi i French Guiana.

E veiveisau nomudrau ilesilesi ena veiyabaki sa sivi. E rawa vakacava ni donu tiko ga nomudrau rai?

Marie-Line: Eratou kila vinaka na tacida tagane ena valenivolavola ni tabana e French Guiana ni neirau tikinivolatabu taleitaki na Aisea 6:8. Ni ratou qiri mai, ratou dau veiwalitaka ena talevoni, “Drau se nanuma tiko ga na nomudrau tikinivolatabu taleitaki?” Keirau sa kidava sara ni sa vakarau veisau na neirau ilesilesi. Keirau na sauma yani, “O keirau qo! Moni talai keirau!”

Keirau na sega vakadua ni vakatauvatana na neirau ilesilesi makawa kei na neirau ilesilesi vou. Qori ena rawa ni vakavuna me keirau sega ni marautaka. Keirau dau saga tale ga me keirau kilai ira sara vakavinaka na mataveitacini.

Jack: Ena gauna sa oti, era sega ni vinakata eso na neirau itokani me keirau toki, era mani kaya me keirau tiko ga. Ia na gauna keirau biuti Guadeloupe kina, e kaya vei keirau e dua na tacida na ka e tukuna o Jisu ena Maciu 13:38: “Na were o vuravura.” Ni veisau gona na neirau ilesilesi, ena dei tiko ga ena neirau vakasama ni keirau se veiqaravi tiko ga ena were qori se vanua cava ga keirau tiko kina. E bibi ga me dua na yalava, era tiko kina na tamata!

Ni keirau dau yaco yani ena neirau ilesilesi vou, keirau raica nira bula rawa ena vanua qori na lewenivanua, era marau tale ga. Keirau saga gona me keirau vakamatauni keirau kina. Ena rawa ni duidui na kakana, ia keirau kania na ka era kania, keirau gunuva tale ga na ka era gunuva. Ia keirau na qarauna tiko ga na neirau bula. Keirau dau saga me vinaka tiko ga na veika keirau dau tukuna me baleta na neirau ilesilesi kece.

Marie-Line: Levu sara na ka vinaka keirau vulica vei ira na mataveitacini ena vanua qori. Au vakasamataka sara na neirau se qai yaco yani e French Guiana. E bi na uca, keirau mani nanuma sara me keirau qai vunau ni sa siga. E tarogi au sara e dua na tacida yalewa, “Daru lako?” Au kurabui sara ga, au mai kaya yani, “Daru lako vakacava?” E kaya, “Kauta mai nomu iviu, me daru vodo basikeli.” Au vulica gona i keri meu taura tiko na iviu niu vodo basikeli. Keu sega ni vulica ya, au na sega tu ga ni lai vunau ni tau na uca!



[image: iYaloyalo: 1. Na mape e laurai kina na Wasa na Caribbean, o Guadeloupe, kei na veivanua e French Guiana e Sauca Amerika. 2. Rau vunau tiko vua e dua na marama o Jack kei Marie-Line.]



Drau sa toki oti vaka15. Dua nomudrau ivakasala me baleta na toki?

Marie-Line: E sega ni rawarawa na toki. Ia se bibi tiko ga me vaqarai e dua na vale mo vakacegu vinaka kina ni o lesu mai na cakacaka vakavunau.

Jack: Au dau veiveisautaka na iboro ni lomanivale. Ena so na gauna, ni ratou kila na tacida tagane ena valenivolavola ni tabana ni keirau na sega ni dede ena dua na yalava, eratou na kaya, “Jack, kua ni boroya na vale qori!”

E dau matai sara o Marie-Line na tawa iyaya! E dau tawana kece na iyaya ena dui kateni, qai vola kina “valenisili,” “rumu ni moce,” “valenikuro,” kei na so tale. Ni keirau yaco yani ena neirau vale vou, ena rawarawa sara me keirau kila na vanua mera biu kina na kateni. Ena vola ena kateni yadua na ka kece e tiko e loma me rawarawa na neirau vaqaqara.

Marie-Line: E totolo ga na neirau lai tomana na neirau veiqaravi ni keirau dau tuvanaka vinaka na ka.

Drau tuvanaka vakacava na nomudrau gauna mo drau ‘vakacavara vinaka kina na nomudrau cakacaka vakaitalatala’?—2 Tim. 4:5.

Marie-Line: Keirau dau vakacegu ena Moniti me keirau vakavakarau ena soqoni. Tekivu ena Tusiti, keirau dau lako ena cakacaka vakaitalatala.

Jack: E tiko na aua lavaki me keirau rawata, ia keirau sega ni vakabibitaka qori. E bibi ga vei keirau na neirau cakacaka vakaitalatala. Keirau dau saga gona me keirau vosa vei ira kece keirau sotava ni keirau biubiu mai vale me yacova na neirau lesu mai.

Marie-Line: Me kena ivakaraitaki, au na dau tawana tu ga na tikidua ni keirau lai pikiniki. Ke keirau sega mada ga ni kaya ni keirau iVakadinadina i Jiova, era dau gole ga mai eso mera mai taroga na ivola. Ya na vuna keirau dau qarauna kina neirau itovo kei na isulusulu. Era dau raica vakalevu qori na lewenivanua.

Jack: Keirau ivakaraitaki vinaka tale ga ena neirau itikotiko. Au dau tomika na pepa, kauta na benu, rekireki tale ga ena yasa ni vale. Era dau raica qori ena so na gauna o ira keimami tiko veitikivi, era dau taroga, “E tiko qori e dua na iVolatabu?”

Drau sa dau vunau ena veivanua yawa. Bau dua na ka drau sotava e guiguilecavi dredre?

Jack: E dredre eso na yalava e Guiana. Keirau dau vodo gona me 600 na kilomita e veimacawa ena gaunisala ca. Keirau na sega vakadua ni guilecava na neirau veisiko e St. Élie, ena veikauloa na Amazon. Keitou vodo lori, vodo waqa tale ga me vica vata na aua me keitou qai yaco yani. Levu vei ira i keri era dau keli koula. Era solia gona mai eso na tiki ni koula me nodra cau ena levu ni nodra vakavinavinakataka na ivola! Ena yakavi, keitou vakaraitaka vei ira e dua noda vidio. Era gole mai e levu.

Marie-Line: Ena dua na gauna se qai oti ga qo, e kerei o Jack me vunau ena iVakananumi e Camopi. Ena vinakati me keirau vodo waqa me va na aua ena Uciwai na Oyapock. Keirau marautaka dina.

Jack: E dau rerevaki ena so na gauna na kaukaua ni kui ena vanua mamatia. Kila na cava! Eda qoroqoro ga nida raica tu yani na kui qori. Me kila vinaka ga o kavetani na ka me cakava. Ia e gauna marautaki dina qori! E le ono ga na iVakadinadina i Jiova, ia e rauta ni le 50 na keimami iwiliwili na tiko ena iVakananumi, wili kina eso na itaukei kei Merika!

Marie-Line: E rawa tale ga nira marautaka na ilakolako va qori na itabagone era via vakarabailevutaka na nodra veiqaravi. Ena vinakati kina meda nuitaki Jiova, ena vaqaqacotaka na noda vakabauta. Keirau dau raica vakalevu na liga i Jiova.

Levu na vosa drau sa kila. Vakacava drau kenadau ena vuli vosa?

Jack: Sega. Au vulica ga na vosa qori meu rawa ni lai vunau, meu veivuke tale ga ena ivavakoso. Au lesi meu taura na vulici ni Vale ni Vakatawa ena vosa vakaSranantongo,* ni se bera mada ga niu lesi ena itavi ni wili iVolatabu! Au taroga e dua na tacida tagane: “Oni taura rawa na ka au tukuna?” E kaya, “So na gauna keimami sega ni taura rawa, ia e wananavu.” Era dau veivuke vakalevu na gone. Era na tukuna vei au niu cala, ia era sega ni cakava qori na uabula. Levu dina na ka au vulica vei ira na gone.

Marie-Line: Era tiko ena dua na yalava na noqu vuli iVolatabu era vosa vakaVaranise, vakaPotukali, kei na vosa vakaSranantongo. E qai kaya vei au e dua na tacida yalewa meu caka vuli iVolatabu rawa vei koya e dredre nona vosa me qai otioti duadua o koya au kila vinaka na nona vosa. Au sa qai kila na vuna e tukuna kina qori.

Dua na siga, au vuli iVolatabu kei na dua e vosa vakaSranantongo, oti meu qai vuli kei na dua e vosa vakaPotukali. Ni sa tekivu na ikarua ni vuli iVolatabu, e kaya vei au na tacida yalewa keirau veitomani, “Marie-Line, o kidava e dua na ka?” Au sa qai vakasamataka niu vosa tiko vakaSranantongo vua na marama ni Brazil, sega ni vosa vakaPotukali!

Era taleitaki kemudrau vakalevu o ira na mataveitacini ena veivanua drau veiqaravi kina. E rawa vakacava ni drau volekati ira na mataveitacini?

Jack: E kaya na Vosa Vakaibalebale 11:25: “Na tamata lomasavu ena rawaka.” Keirau dau tu vakarau ni vukei ira na mataveitacini. Na gauna e vakavinakataki kina na Vale ni Soqoni, era kaya vei au eso na tacida tagane: “Biuta tu qori mera qai qarava na dautukutuku ena ivavakoso.” Au kaya sara: “O yau tale ga au dautukutuku. Ke vinakati me caka eso na ka, au na via vakaitavi tale ga.” Eda dau vinakata kece na gauna meda cakava ga vakataki keda eso na ka, ia keirau sega ni vinakata qori me tarova na neirau vukei ira eso tale.

Marie-Line: Keirau dau saga me keirau kila na ka era vinakata na mataveitacini. Ni keirau cakava qori, keirau kila kina na itubutubu e vinakata me dua e vakaraica na luvedrau, se me lai kau mai koronivuli. Keirau na veisautaka na neirau ituvatuva me rawa ni keirau veivuke. Ni keirau tu vakarau ni veivuke, keirau volekati ira kina na mataveitacini.

Drau vakalougatataki vakacava ni drau veiqaravi ena vanua e vinakati kina vakalevu na veivuke?

Jack: Keirau vakalougatataki dina vakalevu ni keirau veiqaravi vakatabakidua. Keirau dau marautaka na veika e bulia o Jiova. Keirau sotava na veika dredre, ia keirau lomavakacegu tu ga ni keirau raica na nodra veitokoni na mataveitacini ena vanua kece keirau lesi kina.

Niu se itabagone, au vesu e French Guiana niu tawaveitovaki. Au sega vakadua ni tadra niu na lesu tale kina ena dua na siga meu lai daukaulotu, me vakadonui tale ga meu vunau e valeniveivesu. Sa rui lomasavu o Jiova ena levu ni nona veivakalougatataki!

Marie-Line: Au marau vakalevu niu vakuai au ena vukudra eso tale. Keirau marau ni keirau qaravi Jiova vakatabakidua. Keirau veivolekati kina vakaveiwatini. So na gauna, ena tarogi au o Jack, “Rawa ni daru sureta e dua na veiwatini me tou mai kanavata, me rau vakayaloqaqataki?” Au na kaya sara, “Au vakasamataka tale tiko ga qori!” Levu na gauna e dau tautauvata na ka keirau vakasamataka.



[image: Jack kei Marie-Line Bergame.]



Jack: Se qai laurai ga qo vei au na kenisa (prostate cancer). E sega ni dau via veitalanoataka qori o Marie-Line. Au kaya vua: “Watiqu, keu mate mada ga nimataka, au sega ni ‘mate niu sa qase sara.’ Ia au mate niu marautaka tu na noqu bula, niu kila niu vakayagataka vinaka na noqu bula ena qaravi Jiova, ena ka e yaga.”—Vkte. 25:8.

Marie-Line: E dolava vei keirau o Jiova na katuba ni veiqaravi keirau sega vakadua ni namaka. Keirau marautaka dina e levu na ka ena neirau bula. Se vanua cava ga e lesi keirau kina na isoqosoqo i Jiova, keirau na lako ni keirau vakadeitaka tu ni o Jiova ga ena tokoni keirau!







^ para. 32 Era tekivuna na vosa vakaSranantongo na bobula, e veicurumaki kina na vosa vakavalagi, vakaNecaladi, vakaPotukali, kei na vosa vakaAferika.






^ (Aisea 6:8) Au mani rogoca na domo i Jiova, e kaya: “O cei meu tala, o cei ena lako ena vukudaru?” Au kaya sara: “O yau qo! Moni talai au!”



^ (Maciu 13:38) na were o vuravura. Na sorenikau vinaka, o ira na luve ni Matanitu, ia na co ca, o ira na luve ni vunica,



^ (2 Tim. 4:5) Ia o iko, mo yadrava tiko na ka kece, vosota na ka rarawa, vakayacora na cakacaka ni italatala,* vakacavara vinaka na nomu cakacaka vakaitalatala.

Se “vunautaka tiko ga na itukutuku vinaka.”


^ (Vkai. 11:25) Na tamata lomasavu ena rawaka,* O koya e veivakacegui* ena vakacegui tale ga.

Ipe., “vakamamautaki.”
Ipe., “veivagunuvi vakalevu.”


^ (Vkte. 25:8) E mani solia na iotioti ni nona icegu o Eparama qai mate ni sa qase sara, e marautaka na nona bula, mani lai vakadavori vata kei ira na wekana.*

Qo na ka e dau tukuni ni dua e mate.







ULUTAGA NI VULI 12

Gauna Cava Mo Vosa Kina?


“E [tiko] na gauna ni tikolo kei na gauna ni vosa.” —DAUV. 3:1, 7.

SERE 124 Dina Tiko Ga

KA ENA VULICI*




 1. Na cava eda vulica ena Dauvunau 3:1, 7?

ESO vei keda era dau vosa. Eso tale era galugalu. Me vaka eda raica ena tikinivolatabu e yavutaki kina na vuli qo, e tiko na gauna meda vosa kina kei na gauna meda tikolo kina. (Wilika Dauvunau 3:1, 7.) Ia eso na gauna, eda vinakata sara ga mera dau vosa vakalevu eso na tacida. Eso tale eda vinakata mera kua tu mada ni vosa vakalevu.

 2. Na ivakatagedegede i cei me muri meda kila kina na gauna meda vosa kina kei na ivakarau ni noda vosa?

2 Noda rawa ni vosa e isolisoli i Jiova. (Lako 4:10, 11; Vkta. 4:11) E vukei keda ena nona Vosa meda kila na sala meda vakayagataka vinaka kina na isolisoli qori. Eda na dikeva ena ulutaga qo eso na ivakaraitaki vakaivolatabu meda kila na gauna meda vosa kina kei na gauna meda tikolo kina. Eda na vulica tale ga na rai nei Jiova me baleta na ka eda tukuna vei ira eso tale. Meda dikeva mada e liu na gauna meda vosa kina.






GAUNA CAVA MEDA VOSA KINA?


 3. Me vaka e tukuni ena Roma 10:14, gauna cava meda vosa kina?

3 E dodonu meda tu vakarau e veigauna meda tukuni Jiova kei na nona Matanitu. (Maciu 24:14; wilika Roma 10:14.) Nida cakava qori, eda sa vakatotomuri Jisu tiko. Dua na vuna e gole mai kina i vuravura oya me wasea na ka dina me baleti Tamana. (Joni 18:37) Ia meda nanuma tiko ni bibi tale ga na ivakarau ni noda vosa. Meda tukuni Jiova gona vei ira eso tale ena “yalomalua kei na veidokai dina,” meda kauaitaka tale ga na nodra rai kei na ka era vakabauta. (1 Pita 3:15) Nida cakava qori, eda na sega kina ni vosa wale ga, ia eda na vakavulici ira. De dua ena uqeta na lomadra na ka eda tukuna.

GAUNA MEDA VOSA KINA


	  Nida tukuni Jiova vei ira eso tale, meda vosa ena “yalomalua kei na veidokai dina” (parakaravu 3)



	  Nida raica e dua ni cakava tiko na ka ena rawa ni lai valavala ca bibi kina



	  Ke ra raica na qase ni dodonu me vakasalataki e dua, era na maqosataka nodra veivakavulici, era vosovoso tale ga







[image: Rau voli isulu tiko e rua na tacida yalewa qo. E tukuna e dua na tacida yalewa vei koya e taura tiko na liku ni sa rui lekaleka vua, e sega ni rakorako.]

(Raica na parakaravu 8)*







[image: E taura tiko na iVolatabu e dua na qase ni vakasalataka na tacida cauravou qo ena bibi ni savasava. E kabuacara toka na nona rumu.]

(Raica na parakaravu 4, 9)*









 4. Me vaka e tukuni ena Vosa Vakaibalebale 9:9, ena yaga vakacava na ka eda tukuna?

4 E bibi mera kua ni tu suka na qase ni ivavakoso mera vosa vakadodonu ke vinakati me vakasalataki e dua na tacida. E macala ga nira na digia na gauna veiganiti mera vosa kina vua me kua ni madua. De dua era na qai vosa vua ni sa tiko taudua. Era saga na qase mera vakaraitaka tiko ga na veidokai ena itautau ni nodra vosa. Era na sega ni tu suka ni wasea na ivakavuvuli vakaivolatabu meda vakatulewa kina vakavuku. (Wilika Vosa Vakaibalebale 9:9.) Na cava e bibi kina meda yaloqaqa ni vosa vakadodonu ke vinakati? Dikeva mada qo e rua na ivakaraitaki rau duidui toka. Na kena imatai e vinakati vua e dua na turaga me vakadodonutaki rau na luvena tagane. Na kena ikarua, e vinakati vua e dua na marama me vosa vakadodonu vua e dua na turaga ena qai tui.

 5. Na gauna cava e sega ni vosa kina vakadodonu o Ilai na Bete Levu?

5 E rua na luvena tagane na Bete Levu o Ilai, e lomani rau vakalevu. Ia erau sega ni dokai Jiova. Erau veiqaravi vakabete ena valeniveitavaki, ia erau vakayagataka vakatani nodrau lewa, rau sega sara ga ni doka na isoro e cabori vei Jiova, rau doudou tale ga ni veiyacovi tawadodonu. (1 Sam. 2:12-17, 22) E tukuni ena Lawa e vola o Mosese ni dodonu me rau vakamatei na luvei Ilai, ia e vunauci rau ga vakamalua o Ilai qai vakadonuya me rau veiqaravi tiko ga ena valeniveitavaki. (Vkru. 21:18-21) Na cava na rai nei Jiova ena ka e cakava o Ilai? E kaya vua o Jiova: “Na cava o dokai rau tiko ga kina vakalevu na luvemu qai vakalailai o yau?” E qai vakatulewataka o Jiova me vakamatei rau na tagane ca qori.—1 Sam. 2:29, 34.

 6. Na cava eda vulica vei Ilai?

6 E bibi dina na ka eda vulica vei Ilai. Ke da kila ni beca na lawa ni Kalou e dua na wekada se itokani, e dodonu meda vosa vua, meda tukuna vua na ivakatagedegede i Jiova. Oti meda vakadeitaka mera vukei koya na tacida e lesia o Jiova. (Jeme. 5:14) Meda kua mada ga ni vakataki Ilai, oya nida dokai ira vakasivia na tacida se wekada, sega ni o Jiova. E bibi na yaloqaqa meda vosa vua e vinakati me vakadodonutaki, ia ena yaga vakalevu. Dikeva na duidui ni ka e cakava o Ilai ni vakatauvatani kei na dua na yalewa ni Isireli na yacana o Apikali.



[image: E tekiduru o Apikali ni vosa vei Tevita.]

E ivakaraitaki vinaka o Apikali ni lewa vinaka na gauna me vosa kina (Raica na parakaravu 7-8)*





 7. Na cava e lai vosa kina vei Tevita o Apikali?

7 Na wati Apikali o Nepali, e dua na itaukeiniqele vutuniyau. Ni drovaki Tui Saula tiko o Tevita kei ira nona ilala, era lai veimaliwai kei ira na ivakatawanisipi nei Nepali, era qai taqomaka nona sipi vei ira na daubutako. Vakacava e bau vakavinavinakataka qori o Nepali? Sega. Ni kerea vua o Tevita me solia vei ratou nona tamata eso na kakana kei na wai, e cudru o Nepali qai vosataki ratou vakalialia. (1 Sam. 25:5-8, 10-12, 14) E kaya sara ga o Tevita me vakamatei ira kece na tagane ena vuvale i Nepali. (1 Sam. 25:13, 22) Ena tarovi vakacava na ivakarau vakadomobula qori? E kila o Apikali ni bibi me vosa vei Tevita. E yaloqaqa gona me lai sotavi ira na le 400 na tagane era vakaiyaragi tu, era viakana ra qai cudru, me vosa tale ga vei Tevita.

 8. Na cava eda vulica ena ivakaraitaki nei Apikali?

8 Ni sotavi Tevita o Apikali, e vosa ena yaloqaqa, e veidokai, e veirawai tale ga. E sega ni bale vei Apikali na leqa qori, ia e kere veivosoti vei Tevita. E kaya ni turaga vinaka, ena cakava na ka dodonu. E nuitaka na veivuke i Jiova o Apikali. (1 Sam. 25:24, 26, 28, 33, 34) E bibi meda yaloqaqa tale ga vakataki Apikali ni vosa vakadodonu vua e dua ke da raica ni cakava tiko e dua na ka ena rawa ni lai ivalavala ca bibi kina. (Same 141:5) E bibi meda veidokai, meda doudou tale ga. Nida veivakasalataki ena yalololoma ena gauna e vinakati kina, eda vakaraitaka nida itokani dina.—Vkai. 27:17.

9-10. Na cava mera nanuma tiko na qase nira veivakasalataki?

9 E bibi sara vei ira na qase ni ivavakoso mera yaloqaqa ni vosa vei ira na lewe ni ivavakoso era butucala. (Kala. 6:1) Era yalomalumalumu na qase nira kila nira sega ni uasivi, ena rairai vinakati tale ga mera dau vakasalataki ena so na gauna. Ia qori ena sega ni tarova nodra vakadodonutaka e dua ke vinakati. (2 Tim. 4:2; Taito 1:9) Nira veivakasalataki, era saga mera vakayagataka vinaka na isolisoli ni vosa mera maqosataka kina nodra veivakavulici, mera vosovoso tale ga. Era lomani koya e cala, qori e uqeti ira mera veivuke. (Vkai. 13:24) Ia e bibi duadua mera dokai Jiova, oya nira tutaka nona ivakatagedegede, mera taqomaka tale ga na ivavakoso.—Caka. 20:28.

10 Eda sa vulica mai na gauna meda vosa kina. Ia ena so na gauna, e vinaka meda kua ni tukuna e dua na ka. Na cava ena rairai dredre kina qori?






GAUNA CAVA MEDA TIKOLO KINA?


11. Na vosa vakatautauvata cava e vakayagataka o Jemesa? Cava e veiganiti kina?

11 E dau dredre meda lewa vinaka noda vosa. E vakayagataka na dauvola iVolatabu o Jemesa e dua na vosa vakatautauvata veiganiti me vakamacalataka na sasaga e vinakati kina. E kaya: “Ke dua e sega ni tarabe ena vosa, e uasivi o koya, ni rawa tale ga ni varaeletaka na yagona taucoko.” (Jeme. 3:2, 3) E dau biu na varaele ena ulu kei na gusu ni ose. Ena dre na kena dali o koya e vodo ose ke vinakata me vagolea se me tu vakadua. Ke sega ni taura vinaka na dali qori, ena cici vakalialia na ose, ena rawa ni lai mavoa, vaka kina o koya e vodo tiko. Ke da sega tale ga ni lewa vinaka noda vosa, ena rawa ni vakavuna e levu na leqa. Meda dikeva mada e vica na ituvaki meda ‘dreta kina noda dali’ meda tarova noda vosa.

GAUNA MEDA TIKOLO KINA


	  Nida via tukuna na itukutuku matailalai me baleta na sala e qaravi kina noda cakacaka ena veivanua e vakatabui tu



	  Nida kila tiko eso na itukutuku me baleta na ivavakoso e dodonu me taqomaki







[image: Erau vulagi na veiwatini qo ena dua na ivavakoso, era drigiti rau na mataveitacini mera vakatarogi rau.]

(Raica na parakaravu 12)*







[image: E sogota na katuba na qase ni ivavakoso qo ni vosa ena talevoni, e vuli vakataki koya tiko o watina ena rumu adua.]

(Raica na parakaravu 13-14)*









12. Gauna cava meda ‘dreta kina noda dali’ meda tarova noda vosa?

12 Na cava mo cakava ke kila tiko e dua na tacida eso na itukutuku e sega ni dodonu me vakatakilai? Kena ivakaraitaki, ke o sotava e dua na tacida e gole mai na vanua e vakatabui kina noda cakacaka, o na via taroga se qaravi tiko vakacava noda cakacaka ena vanua ya? E macala ga ni vinaka nomu inaki. Eda lomani ira na tacida, eda kauaitaka na kedra ituvaki. Eda via masulaki ira tale ga. Ia ena ituvaki qo, e vinaka meda ‘dreta noda dali’ meda tarova noda vosa. Ke da saga me vakacila e dua na tacida eso na itukutuku vuni, e dusia ga nida sega ni lomani koya kei ira na tacida era vakanuinui tu vua me taqomaka na itukutuku qori. Eda sega ni via kuria na veika dredre era sotava tiko na tacida ena veivanua e vakatabui kina noda cakacaka. Ena sega tale ga ni vinakata e dua na tacida ena vanua qori me vakacila na sala era qarava tiko kina na nodra cakacaka vakaitalatala se so tale na itavi vakayalo.

13. Me vaka e tukuni ena Vosa Vakaibalebale 11:13, na cava mera cakava na qase? Na vuna?

13 E bibi dina mera muria na qase ni ivavakoso na ivakavuvuli ena Vosa Vakaibalebale 11:13 oya mera kua ni vakacila na itukutuku vuni. (Wilika.) E sega ni rawarawa qori, vakabibi vei ira na qase era vakawati. Ena dei nodrau vakawati na veiwatini ni rau dau veivosaki, rau tukuna na nodrau rai, na lomadrau, kei na ka erau nuiqawaqawataka. Ia e kila tiko na qase ni sega ni dodonu me vakacila na kedra itukutuku “vuni” na lewe ni ivavakoso. Ke vakacila, ena sega ni nuitaki, vakaleqa tale ga na kena irogorogo. E sega ni dodonu mera dau “vosavosarua,” se veidabui na tacida era lesi ena itavi ena ivavakoso (1 Tim. 3:8, vmr.) Kena ibalebale era na sega ni veivakacalai se taleitaka na kakase. Ke lomani watina na qase ni ivavakoso, ena sega ni kuria nona icolacola ni tukuna vua na itukutuku e sega ni dodonu me kila.

14. E rawa ni vukea vakacava na qase ni ivavakoso o watina me vinaka tiko ga na kena irogorogo?

14 E rawa ni vukea na qase ni ivavakoso o watina me vinaka tiko ga na kena irogorogo. Ena sala cava? Me kua ni vakasaurarataki koya me talanoataka na itukutuku e dodonu me maroroya. Ni cakava qori o yalewa, e vakaraitaka nona veitokoni, e dokai ira tale ga era talaucaka na lomadra vei watina. O koya e bibi sara ni vakamarautaki Jiova ni uqeta tiko na veiyaloni kei na duavata ena ivavakoso.—Roma 14:19.






CAVA NA RAI I JIOVA ENA KA EDA TUKUNA?


15. E vakacava na rai nei Jiova vei ratou na tolu na itokani i Jope? Na vuna?

15 Levu na ka eda vulica ena ivola i Jope me baleta na ivakarau ni noda vosa, kei na gauna meda vosa kina. E sotava o Jope e levu na ituvaki mosimosi, oti qori ratou gole mai e va na tagane me ratou vakacegui koya, me ratou vakasalataki koya tale ga. Dua na gauna balavu nodratou mai galu tu ga. E qai macala ena ka eratou tukuna e muri na tolu na tagane o Elifasi, Pilitati, kei Sofa ni ratou sega ni bau vakasamataka ena gauna qori na sala me ratou vukei Jope kina. Eratou vakasamataka ga na sala me ratou vakalewai koya kina. Eratou tukuna eso na itukutuku dina, ia e levu na ka eratou tukuna me baleti Jope kei Jiova e veibeci, e sega tale ga ni dina. Eratou vakalewai Jope vakaca. (Jope 32:1-3) E vakacava na rai nei Jiova ena ka ratou cakava na tolu na tagane qori? E waqa sara ga na nona cudru. E kaya ni ratou lialia, e qai tukuna me ratou kerei Jope me masulaki ratou.—Jope 42:7-9.

16. Na cava eda vulica ena nodratou ivakaraitaki ca o Elifasi, Pilitati, kei Sofa?

16 E vica na ka eda vulica ena nodratou ivakaraitaki ca o Elifasi, Pilitati kei Sofa. Kena imatai, meda kua ni vakalewai ira na tacida. (Maciu 7:1-5) Ia e dodonu meda dau rogoci ira vinaka ni bera nida vosa. Qori ga na sala eda na kila vinaka kina na kedra ituvaki. (1 Pita 3:8) Kena ikarua, meda vosa vakayalovinaka, me dina tale ga na ka eda tukuna. (Efeso 4:25) Kena ikatolu, e kauaitaka vakalevu o Jiova na ka eda dau tukuna vei ira eso tale.

17. Na cava eda vulica vei Ilaiu?

17 O Ilaiu e ikava ni tagane me mai sikovi Jope, e wekai Eparama. E vakarorogo vinaka o Ilaiu ni vosa tiko o Jope kei ratou na tolu na tagane. Nona vakarorogo vinaka, e rawa ni vakasalataki Jope kina vakayalololoma, vakadodonu tale ga. E veisautaka kina o Jope na nona ivakarau ni rai. (Jope 33:1, 6, 17) E bibi duadua vei Ilaiu me vakarokorokotaki Jiova, sega ni o koya se dua tale. (Jope 32:21, 22; 37:23, 24) Na cava eda vulica vei Ilaiu? Kena imatai, ni tiko na gauna meda galu kina qai vakarorogo. (Jeme. 1:19) Kena ikarua, nida vakasalataka e dua, me noda inaki levu duadua me vakarokorokotaki o Jiova, sega ni o keda.

18. Eda na vakaraitaka vakacava nida doka na isolisoli ni vosa?

18 Eda vakaraitaka nida doka na isolisoli ni vosa nida muria na ivakavuvuli vakaivolatabu me baleta na ivakarau ni noda vosa, kei na gauna meda vosa kina. E uqeti vakalou na Tui vuku o Solomoni me vola: “E vaka na yapolo koula ena iyaya ceuti ena siliva na vosa e tau ena gauna donu.” (Vkai. 25:11) Ena rawa vakacava ni vaka na yapolo koula na noda vosa? Oya nida rogoca vinaka na ka era tukuna eso tale qai vakasama rawa ni bera nida vosa. Ena yaga na ka eda tukuna, ena rogo vinaka tale ga. Qori na sala ena veiuqeti kina na ka eda tukuna, ena vakamarautaki Jiova tale ga, ke da mani vosa vakalevu se sega. (Vkai. 23:15; Efeso 4:29) Qori e sala vinaka duadua meda vakaraitaka kina nida vakavinavinakataka na isolisoli ni Kalou qo!







O NA SAUMA VAKACAVA?


	  Na gauna cava meda vosa kina?



	  Na gauna cava meda tikolo kina?



	  Na cava o vulica ena vica na ivakaraitaki vakaivolatabu ena ulutaga qo?









SERE 82 ‘Me Serau Nomuni Rarama’

^ para. 5 E tu ena iVolatabu na ivakavuvuli meda kila kina na gauna meda vosa kina kei na gauna meda tikolo kina. Nida kila qai muria na ka e kaya na iVolatabu, ena marau o Jiova.




^ para. 62 IVAKAMACALA NI IYALOYALO: E raica e dua na tacida yalewa ni dodonu me vakasalataka e dua.


^ para. 64 IVAKAMACALA NI IYALOYALO: E vakatututaka tiko e dua na tacida tagane na veika me baleta na bula savasava.


^ para. 66 IVAKAMACALA NI IYALOYALO: E vakamasuti Tevita o Apikali ena gauna veiganiti, e yaga vakalevu na ka e cakava.


^ para. 68 IVAKAMACALA NI IYALOYALO: Erau sega ni tukuna na veiwatini qo na itukutuku me baleta na noda cakacaka ena vanua e vakatabui tu.


^ para. 70 IVAKAMACALA NI IYALOYALO: E qarauna na qase ni ivavakoso me kua ni dua e rogoca na itukutuku e sega ni dodonu me vakatakilai me baleta na ivavakoso.






^ (Dauv. 3:1) E vagauna na ka kece ga, Na gauna ni ka kece e caka e ruku i lomalagi:



^ (Dauv. 3:7) Na gauna ni dresudresu kei na gauna ni culacula, Na gauna ni tikolo kei na gauna ni vosa,



^ (Dauv. 3:1) E vagauna na ka kece ga, Na gauna ni ka kece e caka e ruku i lomalagi:



^ (Dauv. 3:7) Na gauna ni dresudresu kei na gauna ni culacula, Na gauna ni tikolo kei na gauna ni vosa,



^ para. 1 (Dauv. 3:1) E vagauna na ka kece ga, Na gauna ni ka kece e caka e ruku i lomalagi:



^ para. 1 (Dauv. 3:7) Na gauna ni dresudresu kei na gauna ni culacula, Na gauna ni tikolo kei na gauna ni vosa,



^ para. 2 (Lako 4:10, 11) E kaya vei Jiova o Mosese: “Ni vosoti au Jiova, au se sega vakadua ni maqosa ena vosa, se mailiu, se mai na gauna oni vosa kina vua na nomuni dauveiqaravi, ni dau berabera na noqu vosa* qai berabera na yamequ.” 11 E tukuna vua o Jiova: “O cei e bulia na gusu ni tamata, se o cei e vakavuna me galu e dua, me didivara, me rai vinaka, se me mataboko? Sega ni o yau, o Jiova?

Ipe., “bi ni gusu.”


^ para. 2 (Vkta. 4:11) “E ganiti kemuni Jiova,* na neimami Kalou, me nomuni na lagilagi, na vakarokoroko, kei na kaukaua, ni oni bulia na ka kece, ena nomuni lewa era bula, era buli kina.”

Raica na iKuri A5.


^ (Roma 10:14) Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?



^ para. 3 (Maciu 24:14) Ena vunautaki mada na itukutuku vinaka qo ni Matanitu ni Kalou ena veiyasa i vuravura me ivakadinadina ina veimatanitu kece, sa na qai yaco na icavacava.



^ para. 3 (Roma 10:14) Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?



^ para. 3 (Joni 18:37) Mani kaya vua o Pailato: “Ia o iko na tui?” E sauma o Jisu: “O sa kaya tiko ga mai niu tui. Qo na vuna au sucu mai kina, qo tale ga na vuna au lako mai kina i vuravura meu tukuna na ka dina. O ira kece era totaka na dina era rogoca na noqu vosa.”



^ para. 3 (1 Pita 3:15) Moni dokai Karisito ga e lomamuni me vaka ni Turaga, moni qai vakarau tu ena gauna kece moni vakamacalataka nomuni inuinui vei ira kece era taroga, moni vakayacora qo ena yalomalua kei na veidokai dina.



^ (Vkai. 9:9) Mo tubera na tamata vuku, ni na vuku vakalevu. Mo vakavulica na yalododonu, ni na levu kina na ka e kila.



^ para. 4 (Vkai. 9:9) Mo tubera na tamata vuku, ni na vuku vakalevu. Mo vakavulica na yalododonu, ni na levu kina na ka e kila.



^ para. 5 (1 Sam. 2:12-17) O rau na luvei Ilai erau tagane ivakarau ca, rau sega ni dokai Jiova. 13 Qo na ka erau cakava ena ka e dodonu mera solia na lewenivanua vei ira na bete: Ena gauna kece e lai vakacaboisoro kina e dua, ena lako yani na dauveiqaravi ni bete ni saqa tiko na lewe ni manumanu, e taura tiko e dua na icula mataitolu, 14 ena dodoka yani ena loma ni beseni, ena kuro e rua na ligana, ena kuro levu, se na kuro e dua na ligana. Na ka ga e cula mai ena kauta na bete me kena. Qori na ka rau dau cakava e Sailo vei ira kece na Isireli era lako kina. 15 Ni bera tale ga ni vakama na uro o koya e cabora na isoro, ena lako yani e dua na dauveiqaravi ni bete me tukuna vua: “Solia vua na bete na lewe ni manumanu me tavuna. Ena sega ni taura vei iko na lewe ni manumanu saqa, na lewe ni manumanu droka ga.” 16 Ni tukuna mai o koya: “Mera vakama mada na uro qai kauta na ka ga o garova,” ena qai kaya yani: “Sega, solia ga mai qo, ke sega au na kauta vakaukaua!” 17 Era valavala ca vakalevu na dauveiqaravi ena mata i Jiova, nira sega ni doka na tamata na isoro e cabori vei Jiova.



^ para. 5 (1 Sam. 2:22) Sa qase sara o Ilai, ia e rogoca na ka kece erau dau cakava na luvena tagane vei ira kece na Isireli, ni rau dau moceri ira tale ga na yalewa era veiqaravi tiko ena katuba ni valelaca ni veitavaki.



^ para. 5 (Vkru. 21:18-21) “Ke dua na tagane e vakadrecike qai talaidredre na luvena e sega tale ga ni vakarorogo vei tamana se tinana, erau sa saga me rau vakadodonutaki koya, ia e bese ni vakarorogo vei rau, 19 me tauri koya o tamana kei tinana qai kauti koya vei ira na qase ena matamata ni nona koro 20 me rau qai tukuna vei ira na qase ni nona koro, ‘Na luvei keirau qo sa dua na gone vakadrecike qai talaidredre, e bese ni vakarorogo vei keirau. E daukanavoro qai daumateni.’ 21 Mera qai vakaviriki koya mate na tagane kece ni nona koro. Mo kauta laivi na ka ca mai na kemuni maliwa, era na rogoca qo na Isireli kece, ra qai rere.



^ para. 5 (1 Sam. 2:29) Na cava dou beca* kina na ka e cabori vei au kei na isoro au vakarota me cabori ena noqu itikotiko? Na cava o dokai rau tiko ga kina vakalevu na luvemu qai vakalailai o yau, ni dou sa levulevu ena iwase vinaka duadua ni nodra isoro kece na noqu tamata na Isireli?

Ipe., “caqeta.”


^ para. 5 (1 Sam. 2:34) Na ka e yacovi rau na luvemu tagane, o Ofinai kei Finiasi ena ivakatakilakila vei iko: Rau na mate ruarua ena dua ga na siga.



^ para. 6 (Jeme. 5:14) E dua vei kemuni e tauvimate tiko? Me kacivi ira na qase ni ivavakoso, mera masulaki koya, ra qai lumuti koya ena waiwai ena yaca i Jiova.*

Raica na iKuri A5.


^ para. 7 (1 Sam. 25:5-8) E mani tala vua o Tevita e tini na cauravou, e tukuna o Tevita vei ratou na cauravou: “Dou lako cake i Kameli, ni dou yaco vei Nepali dou taroga se vakacava tiko, ni dou cavuta na yacaqu. 6 Dou qai tukuna, ‘Mo bula balavu mada ga, mo vakacegu, mera vakacegu na lewe ni nomu vuvale, me vinaka tale ga na ka kece e nomu. 7 Au rogoca ni o kotiva tiko na sipi. Nira tiko vata kei keimami na nomu ivakatawanisipi keimami sega ni vakacacani ira, e sega ni dua na ka e yali vei ira ena gauna kece era tiko kina e Kameli. 8 Tarogi ira na nomu cauravou era na tukuna vei iko. Mera nanumi mada ga e matamu na noqu cauravou, ni keimami lako mai ena gauna ni marau.* Yalovinaka, solia vei ira na nomu dauveiqaravi kei na luvemu o Tevita na ka ga e tu vei iko.’”

Ipe., “siga vinaka.”


^ para. 7 (1 Sam. 25:10-12) e kaya o Nepali vei ratou na tamata i Tevita: “O cei o Tevita, o cei na luvei Jese? Ena gauna qo, levu na dauveiqaravi era biuta na nodra turaga. 11 Vakacava, meu kauta na kequ madrai, na mequ wai, kei na lewe ni manumanu au vakamatea me kedra na noqu daukotisipi, meu solia vei ira na tamata au sega sara ga ni kila na vanua era lako mai kina?” 12 Oti eratou lesu na cauravou i Tevita, eratou lai tukuna vua na vosa kece qo.



^ para. 7 (1 Sam. 25:14) Ia e tukutuku e dua na dauveiqaravi vei Apikali na wati Nepali: “Raica! E talai ira mai nona italai o Tevita ena veikau mera tauca na vosa ni vakanuinui vinaka vua na noda turaga, e qai vosataki ira o koya.



^ para. 7 (1 Sam. 25:13) E kaya sara o Tevita vei ira na nona tamata: “Ni dui vauca na nomuni iseleiwau!” Era vauca kece na nodra iseleiwau, e vauca tale ga o Tevita na nona iseleiwau, era lako cake vata kei Tevita e rauta ni 400 na tamata, e le 200 era tiko ga kei na iyaya.



^ para. 7 (1 Sam. 25:22) Me vakayacora mada ga na Kalou me kuria tale ga vei ira na meca i Tevita* keu vakabula e dua na nona tagane* me yacova na mataka.”

Se rawa ni, “vei Tevita.”
Ipe., “dua e suasua e lalaga.” Na ivosavosa vakaIperiu ni veibeci me baleti ira na tagane.


^ para. 8 (1 Sam. 25:24) E cuva o koya ena yava i Tevita, e kaya: “Kemuni na noqu turaga, meu beitaki ga o yau, me vosa mada vei kemuni na nomuni yalewa dauveiqaravi, moni rogoca na ka e tukuna na nomuni yalewa dauveiqaravi.



^ para. 8 (1 Sam. 25:26) Ia qo noqu turaga me vaka ni bula tiko o Jiova, oni bula tale tiko ga, o Jiova ga e tarovi kemuni moni kua ni vakadavedra, moni kua ni sauma na ca* e ligamuni. Me yacovi ira mada ga na meca kei ira era via vakamavoataka na noqu turaga na ka e yacovi Nepali.

Se “veivakabulai.”


^ para. 8 (1 Sam. 25:28) Moni vosota mada na nona cala na nomuni yalewa dauveiqaravi, ni na vakataudeitaka sara ga o Jiova na vale ni noqu turaga, ni vala tiko na noqu turaga ena ivalu i Jiova, e sega ni laurai vei kemuni na ca ena gauna kece oni bula tiko kina.



^ para. 8 (1 Sam. 25:33, 34) Me vakavinavinakataki na nomu yalomatua! Mo vakalougatataki mada ga ni o tarovi au meu kua ni vakadavedra ena siga qo, meu kua ni sauma na ca e ligaqu. 34 Ia me vaka ni bula tiko o Jiova na Kalou ni Isireli, o koya e tarova na ligaqu meu kua ni vakaleqai iko ke o sega ni vakatotolo mai mo tavaki au, ena sega ni dua na tagane e vo vei Nepali me yacova na mataka.”



^ para. 8 (Sm. 141:5) Ke totogitaki au na yalododonu, qori na ivakaraitaki ni loloma e dei, Ke mani vunauci au o koya, ena vaka na waiwai e uluqu, Ena sega vakadua ni besetaka na uluqu. Au na masulaki ira tu ga ena gauna mada ga ni nodra leqa.



^ para. 8 (Vkai. 27:17) E vagatara na kaukamea na kaukamea, E vaka kina na tamata ni vagatara na wekana.*

Ipe., “mata ni wekana.”


^ para. 9 (Kala. 6:1) Raveitacini, ke dua e sega ni liaca ni sa butucala tiko, ni saga o kemuni na rawata na ivakatagedegede vakayalo moni vakadodonutaki koya ena yalomalua. Ia moni qarauni kemuni de oni temaki tale ga.



^ para. 9 (2 Tim. 4:2) Mo vunautaka na vosa, kua ni lokuyara ena gauna vinaka kei na gauna ca, mo veivunauci, mo veivakadodonutaki, mo veivakauqeti, me salavata kei na nomu vosota vakadede kei na nomu veivakavulici maqosa.



^ para. 9 (Taito 1:9) me taura matua na vosa dina* ena nona veivakavulici me maqosa tale ga kina, me rawa ni veivakauqeti ena ivakavuvuli dina, me vunauci ira tale ga era saqata.

Se “na itukutuku nuitaki.”


^ para. 9 (Vkai. 13:24) O koya e sega ni kuitataka* na luvena e cati koya, Ia o koya e lomana e gumatua* ni vakavulica.

Se “vakavulica, totogitaka.”
Se rawa ni “totolo.”


^ para. 9 (Caka. 20:28) Ni qarauni kemuni kei na qelenisipi e lesi kemuni kina na yalo tabu moni kena ivakatawa, ni karona na ivavakoso ni Kalou e volia sara ga ena dra i Luvena.



^ para. 11 (Jeme. 3:2, 3) Eda dau tarabe kece. Ke dua e sega ni tarabe ena vosa, e uasivi o koya, ni rawa tale ga ni varaeletaka na yagona taucoko. 3 Ke da varaeletaka na gusudra na ose mera talairawarawa vei keda, eda na lewa tale ga na yagodra taucoko.



^ (Vkai. 11:13) Na dauvakaucaca e veilakoyaki me vakacila na ka vuni, Ia na tamata nuitaki* e sega ni tukuna na ka.*

Ipe., “yalodina.”
Ipe., “vunia na ka.”


^ para. 13 (Vkai. 11:13) Na dauvakaucaca e veilakoyaki me vakacila na ka vuni, Ia na tamata nuitaki* e sega ni tukuna na ka.*

Ipe., “yalodina.”
Ipe., “vunia na ka.”


^ para. 13 (1 Tim. 3:8) O ira tale ga na dauveiqaravi ni ivavakoso e dodonu mera matua, mera kua ni dau vosavosarua,* mera kua ni dau gunu waini vakalevu, mera kua ni kocokoco ena nodra qara na sala mera rawaka ga kina,

Se “ mera kua ni vosa ni veidabui.”


^ para. 14 (Roma 14:19) O koya gona, meda guta mada ga na bula veiyaloni kei na ka ena vakauqeti keda yadua.



^ para. 15 (Jope 32:1-3) Eratou sa qai cegu na vosa vei Jope na le tolu qo, ni a vakadonuya ga nona yalododonu.* 2 Ia a cudru vakalevu o Ilaiu na luvei Parakeli na kawa i Pusa mai na mataqali i Rami. A waqa nona cudru vei Jope ni via vakadonui koya ga, sega ni vakadonuya na Kalou. 3 E katakatataki ratou tale ga na tolu na itokani i Jope ni ratou sega ni kila na ka me ratou tukuna, eratou tukuna ga ni ca na Kalou.

Se “ni yalododonu ga e matana.”


^ para. 15 (Jope 42:7-9) Ni sa tukuna oti na vosa qo o Jiova vei Jope, sa qai kaya o Jiova vei Elifasi na kai Temani: “E waqa sara ga noqu cudru vei iko kei rau na nomu itokani, ni dou sega ni tukuna na ka dina me baleti au me vakataki Jope na noqu dauveiqaravi. 8 Kauta sara e vitu na bulumakau tagane kei na vitu na tamanisipi vei Jope na noqu dauveiqaravi, qai cabora na isoro kama ena vukumudou. Ena qai masulaki kemudou o Jope na noqu dauveiqaravi. Au na ciqoma sara ga na nona kerekere* meu kua ni sauma vei kemudou na nomudou lialia, ni dou sega ni tukuna na ka dina me baleti au me vakataki Jope na noqu dauveiqaravi.” 9 Eratou mani lako o Elifasi na kai Temani, o Pilitati na kawa i Sua, kei Sofa na kai Neama, ratou qai cakava na ka e tukuna vei ratou o Jiova me ratou cakava. E vakadonuya tale ga o Jiova na masu i Jope.

Ipe., “Au na laveta cake sara ga na matana.”


^ para. 16 (Maciu 7:1-5) “Dou kua ni dau vakalelewa de dou lewai, 2 na lewa dou tauca dou na lewai kina, na ivakarau tale ga dou vakarautaka ena vakarautaki tale vei kemudou. 3 Na cava gona o lai raica kina na co lailai ena mata i tacimu, ia o sega ni raica na tolonikau levu e matamu? 4 Rawa vakacava mo lai tukuna vua na tacimu, ‘Meu kauta laivi mada na co lailai e toka e matamu,’ ni matamu mada ga e tu kina e dua na tolonikau levu? 5 Dauveivakaisini! Kauta tani mada e liu na tolonikau levu mai matamu, o na qai raica vinaka na co lailai mo na kauta laivi mai na mata i tacimu.



^ para. 16 (1 Pita 3:8) Kena ilutua, moni duavata kece ena nomuni rai,* ni veikauaitaki, ni veilomani vakaveitacini, ni veinanumi, ni yalomalumalumu.

Se “duavata ena vakasama.”


^ para. 16 (Efeso 4:25) O koya gona, ni oni sa biuta tani na veidabui, ni tukuna ga na ka dina vua na kainona, nida lewe ni dua ga na yago.



^ para. 17 (Jope 33:1) “Ia qo, rogoca mada noqu vosa Jope, Vakatudaliga ena ka kece au tukuna.



^ para. 17 (Jope 33:6) Raica! Au vakataki iko ga ena mata ni Kalou dina, O yau tale ga au buli mai na tete.



^ para. 17 (Jope 33:17) Me vagolea tani na tamata mai na cakacala Me taqomaka tale ga na tamata mai na dokadoka.



^ para. 17 (Jope 32:21, 22) Au na sega ni tovaka e dua, Au na sega ni cavilaka e dua, 22 Niu sega sara ga ni kila na veicavilaki, Keu kila, ena totolo ga ni kauti au laivi na noqu Dauveibuli.



^ para. 17 (Jope 37:23, 24) Eda sega ni kilai koya rawa e Kaukaua Duadua, E levu nona kaukaua, E sega vakadua ni vakatanitaka nona lewadodonu kei na levu ni nona yalododonu. 24 Mera rerevaki koya gona na tamata. Ni sega ni taleitaki ira era nanuma nira vuku.”*

Ipe., “era lomavuku.”


^ para. 17 (Jeme. 1:19) Moni kila qo na taciqu lomani: Me totolo ni vakarorogo na tamata yadua, me berabera ni vosa, me berabera ni cudru,



^ para. 18 (Vkai. 25:11) E vaka na yapolo koula ena iyaya* ceuti ena siliva Na vosa e tau ena gauna donu.

Se “itutu.”


^ para. 18 (Vkai. 23:15) Na luvequ, ke vuku na lomamu Ena marau vakalevu na lomaqu.



^ para. 18 (Efeso 4:29) Me kua ni lako mai gusumuni e dua na vosa vakasisila, na vosa ga e vinaka qai veivakayaloqaqataki ena kena gauna, me vinaka vei ira na rogoca.








ULUTAGA NI VULI 13

Meda Veilomani Vakalevu


‘Moni veilomani vakalevu mai vu ni lomamuni.’—1 PITA 1:22.

SERE 109 Loloma Mai vu ni Lomada

KA ENA VULICI*






[image: E vosa tiko o Jisu vei ratou nona yapositolo yalodina.]

Ena iotioti ni bogi nei Jisu kei ratou na nona yapositolo, e vakabibitaka me ratou veilomani (Raica na ulutaga ni vuli 13, parakaravu 1-2)





 1. Na ivakaro matata cava e tukuna o Jisu vei ratou nona tisaipeli? (Raica na iyaloyalo ena waqana.)

ENA bogi me mate kina o Jisu, e tukuna vei ratou nona tisaipeli e dua na ivakaro matata. E kaya: “Mo dou veilomani me vaka ga na noqu lomani kemudou.” Oti e tukuna: “Na ka qo era na kila kece kina ni dou noqu tisaipeli, ke dou veilomani.”—Joni 13:34, 35.

 2. Na cava e bibi kina meda veilomani?

2 E kaya o Jisu ni na rawarawa nodra kilai na nona tisaipeli dina ke ra vakatotomuria na loloma e vakaraitaka. E bibi dina qori ena imatai ni senitiuri, vaka kina nikua. Io, e vinakati meda veilomani ke mani dredre mada ga!

 3. Na cava eda na vulica ena ulutaga qo?

3 Nida sega ni uasivi, ena ka ni sasaga meda veilomani vakalevu. Ia e bibi meda saga meda vakatotomuri Karisito. Eda na vulica ena ulutaga qo na sala e uqeti keda kina na loloma meda veiyaloni, meda kua ni veivakaduiduitaki, meda veikauaitaki tale ga. Ni o vulica tiko na ulutaga qo, mo taroga: ‘Na cava au vulica vei ira na tacida era veilomani tiko ga ni dredre na bula?’






MO DAU VEIYALONI


 4. Me vaka e tukuni ena Maciu 5:23, 24, na cava meda veivakameautaki kina kei na tacida e rarawataki keda tiko ena dua na ka?

4 E vakavulica o Jisu ni bibi meda veiyaloni se veivakameautaki kei na tacida e rarawataki keda tiko ena dua na ka. (Wilika Maciu 5:23, 24.) E kaya ni bibi me vinaka noda veimaliwai ke da via vakamarautaka na Kalou. E marau gona o Jiova nida saga ena noda vinaka taucoko meda veiyaloni kei ira na tacida. Ena sega ni vakadonuya noda veiqaravi ke da katona tiko ga na ca, da qai sega ni via veivakameautaki.—1 Joni 4:20.

 5. Na cava e dredre kina me veivakameautaki e dua na tacida?

5 Ena rairai dredre meda veivakameautaki. Na vuna? Dikeva na ivakaraitaki nei Marika.* Dua na ka nona cudru ni vakalewai koya e dua na tacida, e tukuni koya vakaca vei ira ena ivavakoso. Na cava e qai cakava o Marika? E kaya, “Au katakata sara ga au qai vosataki koya.” Ia e veivutunitaka tale o Marika na ka e cakava, e qai saga me kere veivosoti vua na tacida ya me rawa ni rau veiyaloni tale. Ia e sega ni via veivakameautaki na tacida ya. E nanuma kina o Marika, ‘Na cava meu saga kina me keirau veiyaloni ke bese tu mada ga?’ Ia e uqeti koya na nodratou ivakatawa ni tabacakacaka me kua ni soro. Na cava e qai cakava o Marika?

 6. (a) E saga vakacava o Marika me veiyaloni? (b) E muria vakacava o Marika na Kolosa 3:13, 14?

6 Ni vakasama vinaka o Marika, e liaca ni sega ni yalomalumalumu, sa vaka me yalododonu tiko vakasivia. E kila gona ni bibi me veisautaka nona ivakarau ni rai. (Kolo. 3:8, 9, 12) E yalomalumalumu me lai raica tale na tacida ya qai kere veivosoti. E volavola tale ga vua o Marika me tukuna ni rarawataka nona vosa vakaukaua, e vinakata sara ga me rau veitokani tale. E solia mada ga vua o Marika eso na iloloma lalai e nanuma ni na taleitaka. Ia ka ni rarawa ni cudru tiko ga na tacida ya. E mani muria ga o Marika na ka e tukuna o Jisu oya me lomani tacina, me dau veivosoti tale ga. (Wilika Kolosa 3:13, 14.) Ke ra sega mada ga ni ciqoma eso noda sasaga meda veiyaloni, na loloma dina vaKarisito ena uqeti keda meda veivosoti tiko ga, eda na masulaka meda veiyaloni tale.—Maciu 18:21, 22; Kala. 6:9.



[image: iYaloyalo: A saga vakavica na tacida yalewa qo me vakaraitaka ni lomana na tacida yalewa e vakacudruya. 1. E sega ni via rogoca na qiri na tacida e vakacudrui ni qiriti koya o nona itokani. 2. E sega ni vinakata na tacida e vakacudrui na iloloma e solia o nona itokani. 3. E vakarorogo na tacida yalewa e vakacudrui ni vakaraitaka o nona itokani ni lomani koya.]

Ena rairai vinakati meda saga e levu na sala meda veiyaloni kina (Raica na parakaravu 7-8)*





 7. (a) Na cava e uqeti keda o Jisu meda cakava? (b) Na ituvaki dredre cava e sotava e dua na tacida yalewa?

7 E uqeti keda o Jisu meda cakava tiko ga na ka eda vinakata me caka vei keda. E tukuna tale ga meda kua ni lomani ira ga era lomani keda. (Luke 6:31-33) De dua o se sega ni sotava qo, ia vakacava ke dau yawaki iko e dua ena ivavakoso, e sega ni dau via vakabula vei iko? Qori na ka e sotava o Lara. E kaya: “E sega ni dau kauaitaki au e dua na tacida yalewa, au sega ni kila na vuna. Au tikotiko vakaca, qai sega ni marautaka na soqoni.” E nanuma o Lara: ‘E sega ni dua noqu cala. E levu tale ga ena ivavakoso era kaya ni vaka e duatani tiko nona ivukivuki na tacida yalewa qo.’

 8. Na cava e cakava o Lara me veiyaloni kina? Cava eda vulica ena nona ivakaraitaki?

8 E saga o Lara me veiyaloni. E masuti Jiova qai tuvanaka me rau lai veitalanoa kei na tacida yalewa ya. Rau veitalanoataka nodrau leqa, rau veimokomoko, rau mai veiyaloni tale. E totoka sara ga na ka kece. Ia e kaya o Lara: “E baci vakaraitaka tale na tacida yalewa qo na ivukivuki ya. Au yalolailai sara ga.” E nanuma o Lara ni na qai marau ga ke veisautaka na tacida yalewa ya nona ivakarau ni rai. Ia e liaca ni na vinaka me lomani koya tiko ga, me ‘yalorawarawa tale ga ni vosoti’ koya. (Efeso 4:32–5:2) E kila o Lara ni loloma dina vaKarisito “e sega ni katona na ca. E ubia na ka kece, e vakabauta na ka kece, e nuitaka na ka kece, e vosota na ka kece.” (1 Kor. 13:5, 7) E qai lomavakacegu tale o Lara. Toso na gauna sa qai veikauaitaki tale na tacida yalewa ya. Ni o saga tiko ga mo veiyaloni kei ira na tacida, mo lomani ira tale ga, o na nuidei ni ‘tiko vata kei iko na Kalou dauloloma qai dauveivakacegui.’—2 Kor. 13:11.






MO KUA NI VEIVAKADUIDUITAKI


 9. Me vaka e tukuni ena Cakacaka 10:34, 35, na cava meda kua kina ni veivakaduiduitaki?

9 E sega ni dau veivakaduiduitaki o Jiova. (Wilika Cakacaka 10:34, 35.) Nida sega ni veivakaduiduitaki, eda vakaraitaka nida luvena. Eda na muria na ivakaro meda lomani ira na kainoda me vaka noda lomani keda, eda na saga tiko ga meda veiyaloni vakamataveitacini.—Roma 12:9, 10; Jeme. 2:8, 9.

10-11. E valuta vakacava e dua na tacida yalewa na raicala?

10 Eso ena rairai dredre mera kua ni veivakaduiduitaki. Kena ivakaraitaki, dikeva na ka e sotava e dua na tacida yalewa o Ruci. Ni se itabagone, e rarawataka na ka e cakava e dua mai na dua tale na matanitu. Cava e yaco? E kaya o Ruci: “Au sa dau cata tu ga na ka kece me baleta na matanitu qori. Au nanuma nira tautauvata kece, o ira mada ga na mataveitacini.” E valuta vakacava o Ruci na raicala qori?

11 E kila o Ruci ni na vinakati na sasaga me valuta nona raicala. E wilika na irogo kei na itukutuku ni vanua qori ena iVolaniyabaki. E kaya: “Au saga me donu noqu rai me baleti ira mai na vanua qori. Au sa qai raica nodra gumatua na tacida mera qaravi Jiova. Au liaca ni o ira qo era lewe tale ga ni mataveitacini e vuravura raraba.” Toso na gauna, e kila o Ruci ni vinakati me cakava eso tale na ka. E kaya: “Niu sotavi ira na mataveitacini mai na vanua qori, au dau saga sara ga meu kauaitaki ira. Au veitalanoa kei ira qai saga me keimami veikilai vinaka.” Cava e yaco? E kaya o Ruci: “Toso na gauna, au sa sega tale ni raicalataki ira.”



[image: Eratou veidredrevaki ena Vale ni Soqoni na rua na veiwatini qo ni ratou raica tiko na talevoni. Eratou veitalanoa tale tiko ga e tolu na tacida cauravou, eratou veimarautaki. Ia e rarawa na tacida itabaqase qo ni sega ni dua erau veitalanoa.]

Nida lomani ira vakalevu na “mataveitacini kece,” eda na sega ni veivakaduiduitaki (Raica na parakaravu 12-13)*





12. Na cava nona malumalumu o Sera?

12 Eso era sega ni kila nira sa veivakaduiduitaki tiko. Kena ivakaraitaki o Sera, e nanuma ni sega ni veivakaduiduitaki ena ka e vauca na matatamata, rawaka vakailavo se itavi ena isoqosoqo. Ia e kaya: “Au qai liaca niu veivakaduiduitaki tiko.” Ena sala cava? Eratou vuli vinaka kece na vuvale i Sera, e dau vinakata gona me veimaliwai ga kei ira na vuli vinaka. Dua na gauna, e kaya mada ga vei nona itokani: “Au dau veimaliwai ga kei ira na tacida era vuli vinaka.” E macala gona ni vinakati me veisautaka nona rai. Ena sala cava?

13. Na cava eda vulica ena nona veisautaka o Sera nona rai?

13 E qai vukei Sera e dua na ivakatawa ni tabacakacaka me dikeva tale nona rai. E kaya: “E vakavinavinakataka noqu veiqaravi ena yalodina, na totoka ni noqu ivakamacala ena soqoni, kei na noqu kilaka vakaivolatabu. E kaya ni gauna eda mai kila kina e levu na ka, ena vinakati tale ga meda bucina na itovo vaKarisito me vaka na yalomalumalumu kei na yalololoma.” E muria sara o Sera nona ivakasala na ivakatawa ni tabacakacaka. E kaya: “Au liaca ni bibi duadua meda dau yalovinaka, da yalololoma tale ga.” Cava e yaco? E tekivu veisau nona rai me baleti ira na mataveitacini. E kaya: “Au saga meu kila na itovo cava e taleitaka vei ira o Jiova.” Vakacava o keda? Meda kua vakadua ni nanuma nida uasivi ira eso tale ena vuku ni noda rawaka vakavuli! Ke da lomani ira vakalevu na “mataveitacini kece,” eda na sega ni veivakaduiduitaki.—1 Pita 2:17.






MO DAU VEIKAUAITAKI


14. Me vaka e tukuni ena Iperiu 13:16, cava na rai nei Jiova nida veikauaitaki?

14 E dau marau sara ga o Jiova nida veikauaitaki. (Wilika Iperiu 13:16.) E okata qori me tiki ni noda sokalou, vakabibi nida vukei ira na vakaleqai. (Jeme. 1:27; 2:14-17) E uqeti keda gona na iVolatabu meda “dau veikauaitaki.” (Roma 12:13) Nida veikauaitaki, eda vakaraitaka noda kauai dina, noda loloma kei na noda veivolekati. E marau o Jiova nida wasea na kakana, na ka meda gunuva, se noda vakayagataka vei ira noda gauna. (1 Pita 4:8-10) Ia e tiko eso na ka e rawa ni vakadredretaka meda veikauaitaki.



[image: E vakaraitaka na tacida yalewa qo vei rau na veiwatini rau mai tarataravaki na rumu me rau moce kina ena nona vale.]

“E liu au dau tu suka meu veikauaitaki, ia dua na ka noqu marau niu veisautaka noqu rai” (Raica na parakaravu 16)*





15-16. (a) Na cava e dredre kina mera veikauaitaki eso? (b) Cava e uqeti Eta me veikauaitaki?

15 Eda na rairai sega ni veikauaitaki ena vuku ni keda ituvaki. Dikeva nona ivakaraitaki e dua na yada o Eta. Ni bera ni mai iVakadinadina i Jiova, e sega ni dau taleitaka me veimaliwai vakalevu. E nanuma ni na vinaka cake nodra ivakarau ni veikauaitaki eso tale.

16 Ia e veisautaka nona rai ni sa mai iVakadinadina i Jiova. E saga me dau veikauaitaki. E kaya: “Ni tara neimami Vale ni Soqoni vou, e kaya e dua na qase ni ivavakoso ni rau gole tiko mai e dua na veiwatini me rau mai tarataravaki. E kerea gona na qase ni ivavakoso keu rawa ni vakaicilitaki rau me rua na macawa. Au vakasamataka sara nona vakalougatataka na yada ni Sarifaci o Jiova.” (1 Tui 17:12-16) E mani vakadonuya o Eta me veivakaicilitaki. Vakacava e vakalougatataki? E kaya: “E qai toso na rua na macawa qori me lai rua na vula. Keitou veivolekati ena gauna qori.” Dua tale na sala e vakalougatataki kina o Eta oya ni sa levu nona itokani voleka ena ivavakoso. E sa painia tiko ena gauna qo, e dau marautaka tale ga nodra gadivi koya yani i vale na tacida era cakacaka vakavunau vata. E kaya: “Au marau niu soli ka! Au vakalougatataki tale ga kina vakalevu.”—Iper. 13:1, 2.

17. Na cava e liaca o Luke kei watina?

17 De dua eda sa veikauaitaki tiko, ia vakacava eda rawa ni vakavinakataka? Kena ivakaraitaki, erau dau veikauaitaki o Luke kei watina. Erau dau sureti rau nodrau itubutubu, ira na wekadrau, itokani voleka, na ivakatawa tale ga ni tabacakacaka kei watina. Ia e kaya o Luke, “Keirau liaca ni keirau sureti ira tiko ga keimami veivolekati.” Erau qai vakavinakataka vakacava o Luke kei watina nodrau veikauaitaki?

18. Erau vakavinakataka vakacava o Luke kei watina nodrau veikauaitaki?

18 Rau qai veisautaka nodrau rai o Luke kei watina ni rau vakasamataka na vosa i Jisu: “Ke dou lomani ira ga era lomani kemudou, na cava na betena?” (Maciu 5:45-47) Erau liaca ni vinakati me rau vakatotomuri Jiova, ni dau lomasavu vei keda kece. Erau mani tuvanaka me rau sureti ira na mataveitacini rau se sega ni bau sureta. E kaya o Luke: “Keimami marautaka dina na gauna qori. Keimami vakayaloqaqataki kece, keimami veivolekati vakamataveitacini, veivolekati tale ga kei Jiova.”

19. Eda na vakaraitaka vakacava nida tisaipeli i Jisu? Cava o vakadeitaka mo cakava?

19 Eda sa vulica mai ni noda veilomani vakalevu ena uqeti keda meda dau veiyaloni, meda kua ni veivakaduiduitaki, meda veikauaitaki tale ga. Meda valuta mada ga na raicala da qai lomani ira tiko ga vakalevu na tacida mai vu ni lomada. Nida cakava qori, eda na marau, eda vakaraitaka tale ga nida tisaipeli dina i Jisu.—Joni 13:17, 35.







EDA NA VAKARAITAKA VAKACAVA NIDA VEILOMANI VAKALEVU  . . .


	  nida dau veiyaloni?



	  nida sega ni veivakaduiduitaki?



	  nida veikauaitaki?









SERE 88 Vakatakila Vei Au na Nomuni Sala

^ para. 5 E kaya o Jisu ni loloma e kedra ivakatakilakila na lotu vaKarisito dina. Nida lomani ira na tacida, eda na sega ni veivakaduiduitaki, eda na dau veiyaloni, veikauaitaki tale ga. Ena sega ni rawarawa qori ena so na gauna. Ena vulici ena ulutaga qo eso na vakatutu meda veilomani tiko ga kina vakalevu mai vu ni lomada.


^ para. 5 Sa veisau eso na yaca ena ulutaga qo.




^ para. 57 IVAKAMACALA NI IYALOYALO: E dreve nona sasaga na tacida yalewa qo me veivakameautaki, ia e sega ni soro. Ni sasaga tiko ga me vakaraitaka na loloma, rau sa qai veiyaloni tale.


^ para. 59 IVAKAMACALA NI IYALOYALO: E nanuma na tacida itabaqase qo nira yawaki koya tiko eso ena ivavakoso.


^ para. 61 IVAKAMACALA NI IYALOYALO: E tu suka na tacida yalewa qo me veikauaitaki ia e veisautaka nona rai, e marau kina vakalevu.






^ (1 Pita 1:22) Ia qo ni oni sa vakasavasavataki kemuni ena nomuni talairawarawa ina ivakavuvuli dina, sa sega kina ni veivakaisini na nomuni veilomani vakaveitacini. O koya gona, me vu sara ga mai lomamuni na nomuni veilomani.



^ para. 1 (Joni 13:34, 35) Au solia vei kemudou e dua na ivunau vou, mo dou veilomani, mo dou veilomani me vaka ga na noqu lomani kemudou. 35 Na ka qo era na kila kece kina ni dou noqu tisaipeli, ke dou veilomani.”



^ (Maciu 5:23, 24) “O koya gona, ke o kauta na nomu isoro ina icabocabonisoro o qai nanuma ni beitaki iko na tacimu ena dua na ka, 24 biuta tu na nomu isoro ena mata ni icabocabonisoro, lako drau lai veivakameautaki mada kei tacimu, oti qai lesu mo vakacabora nomu isoro.



^ para. 4 (Maciu 5:23, 24) “O koya gona, ke o kauta na nomu isoro ina icabocabonisoro o qai nanuma ni beitaki iko na tacimu ena dua na ka, 24 biuta tu na nomu isoro ena mata ni icabocabonisoro, lako drau lai veivakameautaki mada kei tacimu, oti qai lesu mo vakacabora nomu isoro.



^ para. 4 (1 Joni 4:20) Ke dua e kaya, “Au lomana na Kalou,” ia e cata tiko na tacina, e lasulasu o koya. Ke sega ni lomana na tacina e raica, me qai lomana vakacava na Kalou e sega ni raica?



^ (Kolo. 3:13, 14) Moni dau yalorawarawa, ni dau veivosoti tale ga vakarawarawa ke dua e didivaka e dua na ka vua e dua tale. Moni dau veivosoti me vaka ga na nona vosoti kemuni vakarawarawa o Jiova.* 14 Ia me kena ilutua, moni sulumaka na loloma ni qo na ivau vinaka duadua ni duavata.

Raica na iKuri A5.


^ para. 6 (Kolo. 3:8, 9) Ia moni biuta tani na ka kece qo: na yalokatakata, na cudrucudru, na ivakarau ca, na vosavakacaca, kei na vosa vakasisila mai gusumuni. 9 Ni kua ni veilasutaki. Ni luvata tani na tamata makawa kei na kena ivalavala,



^ para. 6 (Kolo. 3:12) O koya gona, ni oni nona digitaki na Kalou, oni savasava qai lomani, moni vakaisulu ena yalo ni veikauaitaki dina, yalololoma, yalomalumalumu, yalomalua, kei na vosovoso.



^ para. 6 (Kolo. 3:13, 14) Moni dau yalorawarawa, ni dau veivosoti tale ga vakarawarawa ke dua e didivaka e dua na ka vua e dua tale. Moni dau veivosoti me vaka ga na nona vosoti kemuni vakarawarawa o Jiova.* 14 Ia me kena ilutua, moni sulumaka na loloma ni qo na ivau vinaka duadua ni duavata.

Raica na iKuri A5.


^ para. 6 (Maciu 18:21, 22) E lako yani o Pita qai kaya vua: “Turaga, me valavala ca vakavica vei au na taciqu meu na vosoti koya tiko ga? Me vakavitu?” 22 E kaya o Jisu: “Au kaya vei iko, me kua ni vakavitu, ia me vaka77.



^ para. 6 (Kala. 6:9) Meda kua gona ni soro ena caka vinaka, nida na tamusuka ena kena gauna ke da sega ni vakacauoca.



^ para. 7 (Luke 6:31-33) “Na ka tale ga oni vinakata mera cakava vei kemuni na tamata, moni cakava tale ga vei ira. 32 “Ke oni lomani ira ga era lomani kemuni, na cava na kena yaga vei kemuni? O ira mada ga na ivalavala ca era dau lomani ira ga era lomani ira. 33 Ke oni caka vinaka vei ira era caka vinaka vei kemuni, na cava na kena yaga vei kemuni? Era cakava tale ga qori na ivalavala ca.



^ para. 8 (Efeso 4:32-5:2) Ia moni veilomani, ni veinanumi, ni yalorawarawa moni veivosoti me vaka na nona yalorawarawa na Kalou me vosoti kemuni ena vuku i Karisito. 
5 O koya gona, moni vakatotomuria na Kalou ni oni luvena lomani, 2 moni veilomani tiko ga me vaka nona lomani keda na Karisito ni a soli koya ena vukuda me isoro boivinaka vua na Kalou.



^ para. 8 (1 Kor. 13:5) e sega ni cakava na ka e sega ni rakorako,* e sega ni kauaitaka ga na ka e baleti koya, e sega ni cudrucudru. E sega ni katona na ca.*

Se “sega ni veibeci.”
Se “na cala.”


^ para. 8 (1 Kor. 13:7) E ubia na ka kece, e vakabauta na ka kece, e nuitaka na ka kece, e vosota na ka kece.



^ para. 8 (2 Kor. 13:11) Meu tinia raveitacini, ni marau tiko ga, ni vakavinakataki kemuni tiko ga, ni dau veivakacegui, ni lomavata tiko ga, ni dau veiyaloni, ena qai tiko vata kei kemuni na Kalou dauloloma qai dauveivakacegui.



^ (Caka. 10:34, 35) Sa qai kaya o Pita: “Au sa qai kila qo ni sega ni dau veivakaduiduitaki na Kalou, 35 ia e vakadonui ira era dokai koya ra qai cakava na ka e vinakata mai na veivanua kece.



^ para. 9 (Caka. 10:34, 35) Sa qai kaya o Pita: “Au sa qai kila qo ni sega ni dau veivakaduiduitaki na Kalou, 35 ia e vakadonui ira era dokai koya ra qai cakava na ka e vinakata mai na veivanua kece.



^ para. 9 (Roma 12:9, 10) Me kua ni veivakaisini na nomuni loloma. Moni cata sara na ka ca, ni kabita na ka vinaka. 10 Ni veilomani ena veilomani ni veitacini. Ni dau liu ena nomuni veirokorokovi.



^ para. 9 (Jeme. 2:8, 9) Ke oni muria tiko ga na lawa ni tui me salavata kei na tikinivolatabu e kaya, “Mo lomana na kainomu me vaka nomu lomani iko,” e vinaka sara ga qori. 9 Ia ke oni veivakaduiduitaki tiko ga, oni sa valavala ca, ni vakamatatataka na lawa ni oni cala.



^ para. 13 (1 Pita 2:17) Rokova na tamata kece, lomani ira na mataveitacini kece, rerevaka na Kalou, vakarokorokotaka na tui.



^ (Iper. 13:16) Moni kua tale ga ni guilecava na caka vinaka kei na nomuni wasea vei ira tale na so na ka e tu vei kemuni, ni taleitaka na Kalou na isoro va qori.



^ para. 14 (Iper. 13:16) Moni kua tale ga ni guilecava na caka vinaka kei na nomuni wasea vei ira tale na so na ka e tu vei kemuni, ni taleitaka na Kalou na isoro va qori.



^ para. 14 (Jeme. 1:27) E va qo na lotu e savasava qai sega ni dukadukali ena mata ni noda Kalou na Tamada: meda qaravi ira na luveniyali kei ira na yada era rarawa tu, meda qarauna tale ga me kua ni tauvi keda na duka ni vuravura.



^ para. 14 (Jeme. 2:14-17) Na cava na betena kemuni na taciqu ke dua e kaya ni vakabauta qai sega ni cakacakataka? Ena sega sara ga ni vakabulai koya na vakabauta ya, se vakacava? 15 Ke dua vei ira na tacida se ganeda e sega nona isulu* qai sega ni veirauti na ka me kania e veisiga, 16 ia e kaya vua e dua vei kemuni, “Lako ena vakacegu, mo katakata tiko ga, mo mamau,” o qai sega ni solia vua na ka me bula kina, na cava na betena? 17 Na vakabauta tale ga, ena mate ke sega na cakacaka.

Kir., “era luvawale.”


^ para. 14 (Roma 12:13) Wasea vei ira na yalosavasava na ka era gadreva. Dau veikauaitaki.



^ para. 14 (1 Pita 4:8-10) E bibi duadua moni dau veilomani vakalevu, ni ubia e levu na ivalavala ca na loloma. 9 Moni dau veikauaitaki, ia me kua ni caka ena vosakudrukudru. 10 Na isolisoli oni dui rawata, ni vakayagataka ena nomuni veiqaravi me vaka ni oni dauniyau vinaka ni loloma soli wale ni Kalou e vakaraitaki ena levu na sala.



^ para. 16 (1 Tui 17:12-16) E kaya sara o koya: “Me vaka ni bula dina tiko o Jiova na nomuni Kalou, e sega vei au na madrai, e vo tiko ga e dua na iluku falawa ena saqa levu, e vakalailai na waiwai ena saqa lailai. Au se kumuna tiko qo e vica na tikinibuka, au na lai vakarautaka e dua na ka me keirau kei luvequ tagane. Ni keirau kania oti, keirau na qai mate.” 13 E tukuna vua o Ilaija: “Kua ni rere. Mo lako i loma, mo cakava na ka o tukuna. Ia bulia mada vei au e dua na ibuli madrai lailai mokimokiti ena ka sa vo tu, mo kauta mai vei au. Oti mo cakava e dua na ka me kemudrau kei luvemu. 14 Qo na ka e tukuna o Jiova na Kalou ni Isireli: ‘Ena sega sara ni oti na falawa ena saqa levu, ena sega tale ga ni oti na waiwai ena saqa lailai me yacova na siga e vakatauca kina o Jiova na uca ena delaniqele.’” 15 E lako sara o koya me cakava na ka e tukuna o Ilaija, e kana tiko o koya, o Ilaija kei ira na lewe ni nona vuvale me vica vata na siga. 16 E sega sara ni oti na falawa ena saqa levu, e sega tale ga ni oti na waiwai ena saqa lailai me vaka na vosa i Jiova e tukuna e gusu i Ilaija.



^ para. 16 (Iper. 13:1, 2) Moni veilomani tiko ga vakaveitacini. 2 Ni kua ni guilecava na veikauaitaki.* Eso mada ga era sega ni kila nira a vakacegui ira kina na agilosi.

Se “Ni lomani ira na vulagi.”


^ para. 18 (Maciu 5:45-47) me kilai kina ni dou luvei Tamamudou e tiko mai lomalagi, ni dau vakacabea na matanisiga vei ira na daucaka ca kei na daucaka vinaka, e vakatauca tale ga na uca vei ira na yalododonu kei ira na sega ni yalododonu. 46 Ke dou lomani ira ga era lomani kemudou, na cava na betena? Vakacava, era sega ni cakava tale ga qo na daukumuni ivakacavacava? 47 Ke dou kidavaki ira ga na wekamudou, e uasivi vakacava ya? Era sega ni cakava tale ga qo na lewe ni veimatanitu?



^ para. 19 (Joni 13:17) Ke dou kila na ka kece qo, dou na qai marau ke dou cakava.



^ para. 19 (Joni 13:35) Na ka qo era na kila kece kina ni dou noqu tisaipeli, ke dou veilomani.”









[image: E tomani ira na kai Mitiani o Josefa ena nodra ilakolako i Ijipita.]




O Bau Kila?




Me ikuri ni ka e tukuna na iVolatabu, na ivakadinadina cava tale e dusia nira tu vakabobula na Isireli e Ijipita?


E kaya na iVolatabu ni ratou biuti Kenani o Jekope kei na nona vuvale me ratou toki i Ijipita, sa tiko kina o Josefa nira volitaki koya e kea na kai Mitiani. Era lai tiko e Koseni na vuvale nei Jekope ena vanua buca na Naile. (Vkte. 47:1, 6) Era “le levu tiko ga [na Isireli] ra kaukaua sara.” Era domobulataki ira na Isireli na kai Ijipita, era mani vakasaurarataki ira mera bobula.—Lako 1:7-14.

Era kaya eso na dauvakalelewa nikua ni italanoa vakaivolatabu qori e itukuni ga. Ia e tiko na ivakadinadina nira tu vakabobula ena gauna makawa e Ijipita na kawa i Semi.*

Kena ivakaraitaki, era raica na daukelikeli eso na irusarusa ni koro ena vualiku kei Ijipita. E kaya o Dr. John Bimson ni vakadinadinataki ni rauta ni 20 se sivia na itikotiko qori e nodra na kawa i Semi. E kaya tale ga o James K. Hoffmeier, e dua e dau dikeva na veika makawa e Ijipita: “Ena rauta na 1800 ina 1540 B.G.V., era taleitaka mera toki i Ijipita o ira mai Esia era vosataka nodra vosa na kawa i Semi, ni vanua rairai vinaka.” E tomana: “Qori tale ga na gauna era bula kina na Peteriaki, e veidonui vinaka kei na gauna kei na ituvaki e vakamacalataki ena Vakatekivu.”

E laurai tale e dua na ivakadinadina ena ceva kei Ijipita. E laurai e dua na ivolavivigi makawa mai na 2000–1600 B.G.V., e volai tu kina na yacadra eso na bobula era veiqaravi ena dua na vuvale ena ceva kei Ijipita. Sivia ni 40 na yaca qori era kawa i Semi. O ira na dauveiqaravi se bobula qori era daunivakasaqa, dautalitali, era daucakacaka tale ga. E kaya o Hoffmeier: “Ke cakacaka ena dua na vuvale e Thebaid [ceva kei Ijipita] e sivia ni 40 na kawa i Semi, kena ibalebale e dua na iwiliwili levu sara era tiko e Ijipita, vakabibi ena Vanua Buca.”

E vola e dua na daukelikeli o David Rohl ni “tu ena iVolatabu” na yacadra eso na bobula qori. Kena ivakaraitaki, e volai tu ena ivolavivigi eso na yaca e tautauvata kei Isikari, Aseri, kei Sifira. (Lako 1:3, 4, 15) Sa qai kaya o Rohl: “Qori e ivakadinadina nira tiko vakabobula na Isireli mai Ijipita.”

E kaya o Dr. Bimson: “E tiko na ivakadinadina vinaka ni italanoa vakaivolatabu ni nodra tu vakabobula na Isireli e Ijipita kei na nodra biubiu.”







^ para. 4 Qo o ira na kawa i Semi, e dua vei ratou na luvei Noa. Kena irairai nira kawa i Semi o ira na Ilama, kai Asiria, kai Kalitia makawa, ira na Iperiu, kai Siria kei na levu na yavusa e Arapea.






^ (Vkte. 47:1) E mani lako o Josefa me tukutuku vei Fero: “Sa biuti Kenani mai o tamaqu, o iratou na tuakaqu, na nodratou qelenisipi, na nodratou qelenimanumanu, kei na ka kece eratou taukena, eratou sa tiko ena vanua o Koseni.”



^ (Vkte. 47:6) Sa tu qo e matamu na qele kei Ijipita. Me ratou lai vakaitikotiko na tamamu kei na tuakamu ena qele vinaka duadua. Me ratou vakaitikotiko ena vanua o Koseni, ia ke o kila ni so vei ratou e tamata nuitaki, mo lesi ratou me ratou lewa na noqu qelenimanumanu.”



^ (Lako 1:7-14) Era mani vakawa na Isireli,* e tubu totolo na kedra iwiliwili, era le levu tiko ga ra kaukaua sara, ra qai robota na vanua. 8 Sa qai basika e dua na tui vou e Ijipita, e sega ni kilai Josefa. 9 E mani kaya o koya vei ira na nona tamata: “Raica! Era sa le levu na Isireli ra qai kaukaua cake vei keda. 10 Meda cakava mada vaqaseqase vei ira e dua na ka. Ke sega, era na tubu tiko ga, ke yaco na ivalu era na tovata kei na keda meca mera valuti keda, ra qai dro tani mai na vanua.” 11 Era qai lesia eso na iliuliu era dau veivakasaurarataki,* mera vakacakacakataki ira vakaukaua, era qai tara na koro i Fero me maroroi kina na iyaya, qo na koro o Picomi kei Reamisesi. 12 Na levu ga ni nodra vakasaurarataki ira, na kena tubu na kedra iwiliwili kei na nodra tete yani, era tauvimate sara ga nira domobulataki ira na Isireli. 13 Era qai vakasaurarataki ira na Isireli na kai Ijipita mera bobula. 14 Era mani vakadredretaka tiko ga na nodra bula nira vakarota mera caka palasita, mera buli biriki, mera qai cakava na cakacaka kece ni bobula ena were. Io, era vakalolomataki ira mera cakava na cakacaka kece ni bobula.

Ipe., “na luvei Isireli.”
Se “o ira na dau lesia na cakacaka.”


^ (Lako 1:3, 4) o Isakari, o Sepuloni, kei Penijamini, 4 o Tani, o Nafitalai, o Kata, kei Aseri.



^ (Lako 1:15) Oti e tukuna na tui Ijipita vei rau na yalewa Iperiu dauveivakasucumi, na yacadrau o Sifira kei Pua,









[image: Erau dusia na iliuliu ni lotu dauveitusaqati na tagane me rau vesuka na ovisa ni valenisoro.]




Taro na Dauwiliwili




O cei o ira na ovisa ni nodra valenisoro na Jiu? Na cava era qarava?


E levu na itavi era qarava na Livai era sega ni bete, me vaka na ovisa. E liutaki ira na ivakatawa ni valenisoro. Qo na ka e vola o Philo, e dua na Jiu dauvolaivola, me baleta na nodra itavi: “Eso vei ira [na Livai] era yadrava na katuba ni valenisoro. Eso tale era yadrava na mata ni tikina tabu ni valenisoro mera kua ni curu kina na sega ni vakadonui, ke ra sega mada ga ni nakita. Eso tale era dau wavoki ena valenisoro mera yadrava, era dau veisau yadra ena bogi kei na siga.”

O ira na lewe ni Sanadrini e rawa nira kerei ira na ovisa qori mera vukei ira. Qori duadua ga na ilawalawa Jiu e vakadonuya na matanitu o Roma mera vakaiyaragi.

E vakamacalataka e dua na dauvakadidike o Joachim Jeremias, ni gauna era vesuki Jisu kina na ovisa, e taroga na vuna era sega ni vesuki koya kina ni veivakavulici tiko ena valenisoro (Maciu 26:55). Kena ibalebale, e rawa ga ni taroga qori o Jisu ni kila nira ovisa ni valenisoro. E vakabauta na dauvakadidike qori ni o ira na talai vakavica mera vesuki Jisu era ovisa tale ga. (Joni 7:32, 45, 46) Dua na gauna e muri, e talai na ivakatawa ni valenisoro kei na vica na ovisa mera kauti ratou mai na yapositolo ina Sanadrini. Kena irairai ni o ira na ovisa era yarataki koya tale ga na yapositolo o Paula mai na valenisoro.—Caka. 4:1-3; 5:17-27; 21:27-30.









^ para. 3 (Maciu 26:55) Ena gauna vata ya, e tukuna o Jisu vei ira na ilala levu: “Oni vakaiseleiwau qai tauri kau mai moni vesuki au me vaka na daubutako? Au dau dabe e veisiga ena valenisoro meu veivakavulici, ia oni sega ni vesuki au.



^ para. 3 (Joni 7:32) Era rogoca na Farisi nodra veivosakitaka lo na lewenivanua na veika e baleti Jisu, era qai talai ira na ovisa na iliuliu ni bete kei ira na Farisi mera lai vesuki koya.



^ para. 3 (Joni 7:45, 46) Era qai lesu na ovisa vei ira na iliuliu ni bete kei ira na Farisi, era qai taroga na Farisi: “Cava oni sega ni kauti koya mai kina?” 46 Era sauma na ovisa: “Keimami se sega ni bau rogoca e dua e vosa me vakataki koya.”



^ para. 3 (Caka. 4:1-3) Ni rau se vosa tiko o Pita kei Joni vei ira na lewenivanua, era sa lako yani vei rau na bete, na ivakatawa ni valenisoro, kei ira na Setoki. 2 Dua na ka nodra cudru ni rau vakavulici ira tiko na lewenivanua na yapositolo rau qai vakamatatataka nona vakaturi mai na mate o Jisu. 3 Era vesuki rau qai biuti rau ina valeniveivesu me yacova na siga tarava ni sa yakavi na vanua.



^ para. 3 (Caka. 21:27-30) Ni vakarau cava na vitu na siga, era raici koya sara na Jiu mai Esia ni tiko ena valenisoro, era mani vakauqeti ira na ilala levu era tiko e kea, tini sara mera vesuki koya, 28 ra qai kailavaka: “Kemuni na Isireli, ni mai veivuke! Na tagane sara ga qo e vakavulici ira tiko na tamata kece ena veivanua mera cati ira na kainoda, na noda Lawa, kei na vanua qo. Kena ikuri e kauti ira sara na kai Kirisi ina valenisoro qai vakadukadukalitaka na vanua tabu qo.” 29 Era kaya qori nira raici Paula vata kei Tirofimo na kai Efeso ena koro, era mani nanuma ni kauti koya yani o Paula ina valenisoro. 30 Mani tubu kina na maue ena koro taucoko, era cici kece ina valenisoro na lewenivanua, era vesuki Paula ra qai yarataki koya ina taudaku ni valenisoro. E tasogo vakasauri na katuba.

VAKATOTOMURIA NODRA VAKABAUTA

“Au na Sega ni Soro ena Noqu Yalodina!”

Ena vukei keda vakacava na italanoa i Jope ke da sotava na leqa, ituvaki dredre, se so tale na ka e vakatovolei kina noda yalodina?

Rai ena IVAKAVUVULI VAKAIVOLATABU > VAKABAUTA NA KALOU > VAKATOTOMURIA NODRA VAKABAUTA.

BULA VAKAIDEWADEWA SE BULI?

Veivakadrukai na Ucu ni Koli

E uqeti ira vakacava na saenitisi nodra dikeva na kaukaua ni nodra rawa ni boica na ka na koli?

Rai ena IVAKAVUVULI VAKAIVOLATABU > VEIKA VAKASAENISI & NA IVOLATABU > BULA VAKAIDEWADEWA SE BULI?

^ para. 11 (Maciu 5:1-11) E cabe ina ulunivanua ni raici ira na ilala levu, ni sa dabe, era qai lako yani vua na nona tisaipeli. 2 Mani vakavulici ira ni kaya: 3 “Era marau o ira na kauaitaka nodra bula vakayalo,* nira na wili mera lewe ni Matanitu vakalomalagi. 4 “Era marau na rarawa, nira na vakacegui. 5 “Era marau na yalomalua, nira na taukena na vuravura. 6 “Era marau o ira era via kania era via gunuva na ivalavala dodonu, nira na vakamamautaki. 7 “Era marau na dauloloma, nira na lomani. 8 “Era marau o ira e savasava na lomadra, nira na raica na Kalou. 9 “Era marau o ira na saga na veisaututaki,* nira na vakatokai mera luve ni Kalou. 10 “Era marau o ira era vakacacani ena vuku ni ka e dodonu, nira na wili mera lewe ni Matanitu vakalomalagi. 11 “Moni marau ni oni vakasewasewani, vakacacani, se vosavakacacataki ena vukuqu.

Se “o ira na daukerekere ena yalo tabu.”
Se “veiyaloni.”


^ para. 14 (Efeso 5:22-6:4) Mera vakarorogo vei watidra na yalewa vakawati me vaka na nodra vakarorogo vua na Turaga, 23 ni ulu i watina o tagane, me vaka ni ulu ni ivavakoso na Karisito, o koya na ivakabula ni yago qo. 24 Me vaka ni vakarorogo vei Karisito na ivavakoso, mera vakarorogo tale ga na yalewa vei watidra ena ka kece. 25 Kemuni na tagane vakawati, ni lomani ira tiko ga na watimuni me vaka ga nona lomana na ivavakoso na Karisito qai solia kina nona bula, 26 me rawa ni vakatabuya, me vakasavasavataka ni savata ena wai ni vosa ni Kalou, 27 me taura kina na ivavakoso ena kena totoka kece, e sega ni takava e dua na duka se sanuki se dua na ka va qori, ia e dodonu me savasava, me kua ni vakamelei. 28 E dodonu gona vei ira na tagane mera lomani watidra me vaka ga nodra lomana na yagodra. Na tagane e lomani watina e lomani koya, 29 e sega ni dua na tagane e cata na yagona,* ia ena vakania qai karona me vaka ga nona karona na ivavakoso na Karisito, 30 nida tiki ni yagona. 31 “Oya na vuna ena biuti tamana kina kei tinana o tagane me kabiti watina me rau na lewe dua ga.” 32 Na ka vuni tabu qo e bibi. Au tukuni Karisito tiko qo kei na ivavakoso. 33 Ia o kemuni na tagane moni lomana tale ga na dui watimuni me vaka ga nomuni lomani kemuni, ia na yalewa me dokai watina vakalevu. 
6 Kemuni na gone, ni talairawarawa vei ira nomuni itubutubu me vaka na loma ni Kalou, ni dodonu qo. 2 “Mo rokovi tamamu kei tinamu” qo na imatai ni ivakaro e salavata kei na vosa ni yalayala: 3 “O na vinaka kina, o na bula balavu tale ga e vuravura.” 4 Kemuni na tama, ni kua ni dau vakacudrui ira na luvemuni, ni tuberi ira tiko ga ena ivakavuvuli kei na ivakasala* i Jiova.*

Kir., “lewe.”
Se “ivakaro, idusidusi.” Kir., “vakasamataka.”
Raica na iKuri A5.





^ ***sjj sere 37 Qaravi Jiova ena Nomu Vinaka Taucoko***
SERE 37
Qaravi Jiova ena Nomu Vinaka Taucoko
(Maciu 22:37)
1. Jiova, oni Daunilewa,
Kemuni ga au dau lomana.
Meu qaravi kemuni ga,
Ni noqu Kalou e veisiga.
Nomu ivakaro au muria,
Talei nomu ivakasala.
(ITALETALE)
Jiova sa dodonu dina,
Mo qaravi e noqu bula.
2. Tamai mami, ra veidokai,
Na vuravura kei na vula.
Meu yalodina tale ga,
Yacamuni mera na kila.
Noqu vinaka au na solia,
Saga meu dina tiko ga.
(ITALETALE)
Jiova sa dodonu dina,
Mo qaravi e noqu bula.
(Raica tale ga na Vkru. 6:15; Same 40:8; 113:1-3; Dauv. 5:4; Joni 4:34.)



^ ***sjj sere 2 Na Yacamuni o Jiova***
SERE 2
Na Yacamuni o Jiova
(Same 83:18)
1. Kalou bula dina—
Kalou ni veika buli
Veitabagauna kece—
Jiova yacamuni.
E ka dokai dina
Ni keimami nomuni.
E veivanua kece,
Dokai yacamuni.
(ITALETALE)
Jiova, Jiova,
Oni duatani ga.
Sega tale, dua mai cake
Se e vuravura.
Oni Kaukaua Duadua ga,
Dodonu me kilai.
Jiova, Jiova,
Oni sa Kalou duadua ga.
2. Oni vakavuna
Ka oni vinakata,
Me yaco lomamuni—
Jiova yacamuni.
Keimami nomuni
iVakadinadina.
Keimami doka dina—
Keimami nomuni.
(ITALETALE)
Jiova, Jiova,
Oni duatani ga.
Sega tale, dua mai cake
Se e vuravura.
Oni Kaukaua Duadua ga,
Dodonu me kilai.
Jiova, Jiova,
Oni sa Kalou duadua ga.
(Raica tale ga na 2 Vei. 6:14; Same 72:19; Aisea 42:8.)









^ ***sjj sere 28 Mo iTokani i Jiova***
SERE 28
Mo iTokani i Jiova
(Same 15)
1. Jiova cei nomu ito?
Tiko nomu idrodro?
O cei beka oni nuitaka?
Ni na guti iko?
O ira wale ga
Muria nomu Vosa,
Kei ira ga na yalodina,
Nira bulataka.
2. Jiova cei nomu ito?
Me torovi iko?
Cei vu ni reki tu vei iko?
Ra sa kilai tiko?
O ira kece ga
Muria nomu Vosa,
Kei ra kece na yalodina,
Bau na lomadina.
3. Mami ravi yani,
Masu vei kemuni,
Keimami sa bau toro yani,
Tawa guilecavi,
Gadrevi kemuni,
Meda veitokani.
E sega tale, o kemuni,
Tokani uasivi.
(Raica tale ga na Same 139:1; 1 Pita 5:6, 7.)



^ ***sjj sere 50 Noqu Yalayala ena Masu***
SERE 50
Noqu Yalayala ena Masu
(Maciu 22:37)
1. Lomaqu me guta ga,
Vuku mai cake dina.
Domoqu me lagata
Vua na Tui caucautaka.
2. Liutaka na yavaqu,
Me ia ga na lomamu.
Taura noqu siliva.
Sega niu bureitaka.
3. Ni moica noqu bula,
Vaka ga nomu lewa.
Vukei au meu cakava
Lomamuni Turaga.
(Raica tale ga na Same 40:8; Joni 8:29; 2 Kor. 10:5.)



^ ***bhs t. 185-191 E Dodonu Meu Yalayala Qai Papitaiso?***
WASE TINIKAWALU
E Dodonu Meu Yalayala Qai Papitaiso?
E LEVU na ka dina ena iVolatabu o sa vulica ena ivola qo. Kena ivakaraitaki, na yalayala ni Kalou me baleta na bula tawamudu, na kedra ituvaki na mate, kei na inuinui ni veivakaturi. (Dauvunau 9:5; Luke 23:43; Joni 5:28, 29; Vakatakila 21:3, 4) De dua o sa dau tiko ena nodra soqoni na iVakadinadina i Jiova, o vakabauta tale ga nira lewena na lotu dina. (Joni 13:35) Ke o sa bucina e dua na veiwekani voleka kei Jiova qai vakatulewataka mo qaravi koya, o na rairai vakasamataka, ‘Na cava meu cakava ena gauna qo meu qarava kina na Kalou?’
2 Qori na ka e vakasamataka tale ga e dua na turaga ni Iciopea a bula ena gauna i Jisu. Oti vakalailai na nona vakaturi o Jisu, a vunau vua na turaga ni Iciopea o Filipi e dua vei ira na tisaipeli. A vakadinadinataka vua o Filipi ni o Jisu na Mesaia. Ni uqeti koya dina na turaga ni Iciopea na veika e vulica, e sega tale ni wawa ni sa kaya sara ga: “Raica! Sa tu qo na wai. Na cava e tarova na noqu papitaiso?”—Cakacaka 8:26-36.
3 E vakamatatataka na iVolatabu ni dodonu mo papitaiso ke o via qaravi Jiova. A kaya o Jisu vei ira na nona imuri: “Vakavulici ira na lewe ni veivanua kece ga mera tisaipeli, ni papitaisotaki ira.” (Maciu 28:19) E ivakaraitaki sara ga o Jisu ena nona papitaiso. A sega ni vakamiriki e uluna na wai, ia e tabadromuci ena wai. (Maciu 3:16) Ni papitaiso tale ga nikua e dua na lotu vaKarisito, ena tabadromuci se toni sara ga e wai.
4 Na nomu papitaiso e vakaraitaka raraba ni o vinakata dina mo itokani ni Kalou, mo qaravi koya tale ga. (Same 40:7, 8) O na rairai veinanuyaka, ‘Na cava meu cakava meu papitaiso kina?’
KILAKA KEI NA VAKABAUTA
5 E dodonu mo kilai Jiova kei Jisu mo rawa ni papitaiso. O tekivu cakava qori ena nomu vulica na iVolatabu. (Wilika Joni 17:3.) Ia e sega ni rauta ga mo vuli. E kaya na iVolatabu ni dodonu mo “vakasinaiti ena kilaka dodonu” me baleta na inaki i Jiova. (Kolosa 1:9) O rawa ni veiwekani voleka kei Jiova ke o dau tiko ena nodra soqoni na iVakadinadina i Jiova. Io, e bibi mo tiko wasoma ena soqoni qori.—Iperiu 10:24, 25.
6 E sega ni namaka o Jiova mo kila na ka kece ena iVolatabu mo qai rawa ni papitaiso. A sega ni namaka tale ga qori vua na turaga ni Iciopea. (Cakacaka 8:30, 31) Ena sega ni mudu na noda vulica na veika me baleta na Kalou. (Dauvunau 3:11) Ia ni bera ni o papitaiso, e bibi mo kila, mo vakabauta tale ga na yavu ni ivakavuvuli ena iVolatabu.—Iperiu 5:12.
7 E kaya na iVolatabu: “Ke sega na vakabauta eda na sega ni vakamarautaka rawa na Kalou.” (Iperiu 11:6) Kena ibalebale e bibi tale ga na vakabauta mo qai rawa ni papitaiso. Era vakamacalataki ena iVolatabu eso na lewe ni koro makawa o Korinica, era rogoca na itukutuku eratou kacivaka na imuri i Jisu, ‘era vakabauta ra qai papitaiso.’ (Cakacaka 18:8) Sa yaga tale ga nomu vulica na iVolatabu, ni o mai vakabauta kina na yalayala ni Kalou, kei na yaga ni isoro i Jisu, ena noda vakabulai mai na ivalavala ca kei na mate.—Josua 23:14; Cakacaka 4:12; 2 Timoci 3:16, 17.
TUKUNA NA KA DINA ENA IVOLATABU
8 Ni o vakalevutaka na ka o kila ena iVolatabu o qai raica na kena yaga ena nomu bula, ena dei na nomu vakabauta. O na via tukuna sara ga na veika o sa vulica. (Jeremaia 20:9; 2 Korinica 4:13) Ia mo tukuna vei cei na veika qori?
9 Ni o via tukuna na ka o sa vulica, de dua o na tekivu sara ga vei ira na wekamu, nomu itokani, ira oni tiko veitikivi, kei ira nomu itokani vakacakacaka. Ia e bibi mo yalovinaka, mo yalololoma tale ga ni o vosa vei ira. Ni toso na gauna, o sa rawa ni vakaitavi ena cakacaka vakavunau vakaivavakoso. Ke o nanuma ni o sa rawata qori, veivosaki sara kei na iVakadinadina e vakavulici iko tiko ena iVolatabu. Vakaraitaka vua ni o sa via vakataivi ena cakacaka vakavunau vakaivavakoso. Ke nanuma o koya ni sa veiganiti qori, o sa muria tale tiko ga na ivakatagedegede vakaivolatabu, drau na qai veivosaki kei na rua na qase ni ivavakoso.
10 Ena nomudou veivosaki qori, erau na via raica na qase ke o kila qai vakabauta na yavu ni ivakavuvuli ena iVolatabu, o muria tiko na ka e kaya na iVolatabu ena nomu bula e veisiga, o qai vinakata dina mo iVakadinadina i Jiova. Nanuma tiko, o ira na qase era vakatawani ira kece na lewe ni ivavakoso, kua gona ni rere na vosa vei ira. (Cakacaka 20:28; 1 Pita 5:2, 3) Oti na nomudou veivosaki, erau na qai vakaraitaka vei iko na qase ke o sa rawa ni vakaitavi ena cakacaka vakavunau vakaivavakoso.
11 De dua rau na raica na qase ni gadrevi mo cakava eso tale na veiveisau, ni bera ni o vakaitavi ena cakacaka vakavunau vakaivavakoso. Na cava e bibi kina mo cakava na veiveisau qori? Baleta eda matataki Jiova nida lai tukuna vei ira eso tale na veika me baleti koya, e dodonu gona meda rokovi koya ena noda ivakarau ni bula.—1 Korinica 6:9, 10; Kalatia 5:19-21.
VEIVUTUNI, VEISAU
12 E vakamacalataka na yapositolo o Pita e dua tale na ka mo cakava mo qai rawa ni papitaiso: “Ni veivutuni gona, ni veisau me bokoci kina nomuni ivalavala ca.” (Cakacaka 3:19) Na veivutuni e vakaibalebaletaka na noda rarawataka dina na cala eda cakava. Kena ivakaraitaki, ena vinakati mo veivutuni ke o dau veiyacovi tawadodonu e liu. Ena yasana kadua, ke o dau saga mada ga ena nomu bula taucoko mo cakava na ka e dodonu, e se bibi ga mo veivutuni nida ivalavala ca kece qai gadrevi meda kerea na veivosoti ni Kalou.​—Roma 3:23; 5:1.
13 E sega ni veirauti mo rarawataka ga na nomu cala. E kaya o Pita ni bibi tale ga mo “veisau.” Kena ibalebale mo cata nomu ivakarau ni bula makawa, mo sa cakava na ka e dodonu. Me kena ivakatautauvata, kaya mada e se qai imatai ni gauna mo lako ina dua na vanua. Ke o kila ni cala na gaunisala o muria tiko, na cava o na cakava? Io, o na sega ni tosoya tale nomu ilakolako qori, o na saumaki mo muria na gaunisala donu. O na rairai liaca tale ga ena nomu vulica na iVolatabu ni dodonu mo veisautaka eso na nomu itovo. Mo yalorawarawa sara ni “veisau,” se cakava na veiveisau e gadrevi qai cakava na ka e dodonu.
NOMU YALAYALA
14 Dua tale na ka bibi mo cakava ni bera ni o papitaiso, mo yalataki iko vei Jiova. O na yalataka vei Jiova ena masu ni o na qaravi koya duadua ga, o na vakaliuca tale ga na lomana ena nomu bula.—Vakarua 6:15.
15 Na nomu yalataka mo qaravi Jiova duadua ga, e vaka na nomu yalayala mo lai tiko kei koya o domona ena nomu bula taucoko. Vakasamataka mada e rua erau sa veibuku tiko. Ni toso tiko na nona kilai yalewa o tagane, ena lomani koya, ena via vakawatitaki koya sara. Dua na vakatulewa bibi qori, ia ena bolea o tagane na kena icolacola kece ni lomani yalewa.
16 Ni o vulica tiko na veika me baleti Jiova, o na lomani koya, o na via qaravi koya tale ga ena nomu vinaka taucoko. Qori ena uqeti iko mo yalataka vua ena masu ni o na qaravi koya. E kaya na iVolatabu ni o koya e via muri Jisu me “kua tale ni muria na lomana.” (Marika 8:34) Kena ibalebale o na vakaliuca ena nomu bula na nomu talairawarawa vei Jiova. E bibi cake na veika e vinakata o Jiova, sega ni ka o vinakata se na nomu isausau.—Wilika 1 Pita 4:2.
KUA NI LOMALEQA VAKASIVIA
17 Eso era sega ni yalataki ira vei Jiova nira leqataka de ra sega ni dina ena nodra yalayala mera qaravi koya. Era sega ni via vakararawataki Jiova. Era nanuma tale ga nira na sega ni saumitaro vei Jiova ena ka era cakava ke ra sega ni yalataka vua na nodra bula.
18 De dua o lomaleqataka ni o na vakararawataki Jiova. Na nomu lomani Jiova ena biuta laivi na lomaleqa qori. Ena uqeti iko tale ga mo saga ena nomu vinaka taucoko mo dina ena nomu yalayala vua. (Dauvunau 5:4; Kolosa 1:10) O na sega ni nanuma ni sa rui dredre mo cakava na lomana. E vola na yapositolo o Joni: “Qo na ibalebale ni noda lomana na Kalou, meda muria na nona ivunau, ia e sega ni icolacola bibi na nona ivunau.”​—1 Joni 5:3.
19 E sega ni tukuni mo uasivi mo qai yalataki iko vei Jiova. E sega ni dau namaka vakasivia vei keda na ka. (Same 103:14) Ena vukei iko mo cakava na ka e dodonu. (Aisea 41:10) Vakararavi vei Jiova mai vu ni lomamu, “ena vakadodonutaka na nomu ilakolako o koya.”—Vosa Vakaibalebale 3:5, 6.
VAKABULAI ENA KA E TUSANAKI RARABA












^ ***sjj sere 124 Dina Tiko Ga***
SERE 124
Dina Tiko Ga
(Same 18:25)
1. Yalodina vei Jiova,
Eda dau guta dina.
Eda sa nona tamata,
Tagica nona Vosa.
Mana dina vei keda,
Nona ivakasala.
Da nuitaki koya tu ga.
Meda ravi dei ga vua.
2. Dina vei ra na tacida,
Veigauna nira leqa.
Mo dau veikauaitaki,
Vosa me veivakadei.
Dokai ira na tacida
Mai vu ni lomada ga.
Vauci keda nona Vosa,
Me ivau ni duavata.
3. Dina vei ra na tacida
Nira veidusimaki.
Yalodina ni muria ga,
Na nodra veivukei.
Kalougata mai vei Jiova
Sa vu ni noda qaqa.
Nida dau yalodina,
Eda wili vei Jiova.
(Raica tale ga na Same 149:1; 1 Tim. 2:8; Iper. 13:17.)



^ ***sjj sere 82 ‘Me Serau Nomuni Rarama’***
SERE 82
‘Me Serau Nomuni Rarama’
(Maciu 5:16)
1. Dei noda rarama
Jisu a kaya,
Cila e veivanua,
Mera rarama.
Volatabu serau,
Vu ni va’cegu.
Kilai nona rarama
Ke da vulica.
2. Nona veiliutaki
Tara lomada,
Solia na rarama,
Tavi me caka.
Cina nona Vosa
Nida tukuna,
Nida wasea na dina,
Qai va’tau vei ra.
3. Da caka vinaka
Vu ni rarama,
Vosa rui totoka,
Vaka na civa.
Da serau tiko ga
Caka donu ga,
Jiova na marautaka
Ka da cakava.
(Raica tale ga na Same 119:130; Maciu 5:14, 15, 45; Kolo. 4:6.)









^ ***sjj sere 109 Loloma Mai vu ni Lomada***
SERE 109
Loloma Mai vu ni Lomada
(1 Pita 1:22)
1. Loloma vu mai lomada,
Jiova ena marautaka.
Na loloma kena idivi,
Me na mareqeti.
Loloma vu mai lomada,
Noda veitau na dei kina.
Meda na dau veinanumi,
Me dina sara ga.
Ni leqa na tacida,
Eda na veivukei tiko ga
Eda itokani dina,
Da kauaitaki koya
Jisu dauloloma dina,
Qori loloma i Jiova,
E uqeta na lomada.
Da veikauaitaki ga.
Loloma mai lomada.
(Raica tale ga na 1 Pita 2:17; 3:8; 4:8; 1 Joni 3:11.)



^ ***sjj sere 88 Vakatakila Vei Au na Nomuni Sala***
SERE 88
Vakatakila Vei Au na Nomuni Sala
(Same 25:4)
1. Jiova keimami sa soqo vata mai,
Ciqomi nomu veisureti.
Rarama na sala e nomu Vosa,
Keimami mai vakavulici.
(ITALETALE)
Tuberi au e nomuni sala,
Meu rogoca nomu vosa vuku.
Meu lako e nomu sala dina,
Nomu lawa meu na marau kina.
2. Nomu vuku Jiova rui cere dina,
Veiva’cegui nomuni lewa.
Vu ni qoroqoro nomuni Vosa,
Rui dina ena dau dei tu ga.
(ITALETALE)
Tuberi au e nomuni sala,
Meu rogoca nomu vosa vuku.
Meu lako e nomu sala dina,
Nomu lawa meu na marau kina.
(Raica tale ga na Lako 33:13; Same 1:2; 119:27, 35, 73, 105.)












^ para. 3 (Caka. 5:17-27) Ia e tucake na bete levu kei ira na Setoki* era tiko vata kei koya ni sa tuburi ira mai na yalovuvu. 18 Era vesuki ratou na yapositolo ra qai biuti ratou ina valeniveivesu. 19 Ia ena bogi e dolava na katuba ni valeniveivesu na agilosi i Jiova,* e kauti ratou mai tuba qai kaya: 20 “Dou lako, dou lai duri ena valenisoro, dou tukuna tiko ga vei ira na lewenivanua na ka e baleta na bula qo.” 21 Ni ratou rogoca oti qo, eratou curu ina valenisoro ni kida na mataka, eratou veivakavulici sara. Ni yaco yani na bete levu kei ira na nona ilala, eratou kaciva sara na Sanadrini kei ira kece na qase era luvei Isireli, oti eratou talatala i valeniveivesu me ratou kau mai na yapositolo. 22 Ni ratou yaco yani na yadra, eratou sa yali e valeniveivesu na yapositolo, ratou mani lesu me ratou lai tukutuku. 23 Eratou kaya: “Keitou raica ni loka vinaka tu na valeniveivesu, era duri tu e mata ni katuba na yadra, ia ni keitou dolava yani, e sega ni dua e tu kina.” 24 Ni rogoca qo na ivakatawa ni valenisoro kei ira na iliuliu ni bete, era veilecayaki sara ga ra qai vaqaqa se na tini i vei na ka e yaco ya. 25 Ia e lako mai e dua qai kaya vei ira: “Raica, o iratou dou biuta i valeniveivesu eratou sa vunau tale tiko vei ira na lewenivanua ena valenisoro, eratou veivakavulici tale ga.” 26 E qai lako yani na ivakatawa kei ira nona yadra ra qai kauti ratou mai, era sega ga ni voravora vei ratou nira rerevaki ira na lewenivanua de ra vakaviriki ira ena vatu. 27 Era mani kauti ratou mai me ratou mai duri ena mata ni Sanadrini qai vakatarogi ratou na bete levu.

Raica na vmr ni Mac 3:7.
Raica na iKuri A5.

